
 ᐃᒣᒻᒪᑦ 
 
 
 

ᐃᓕᓐᓂᐊᓂᕐᒧᑦ ᐱᖁ ᔭᖅ ᐊᓪᓚᓄ ᑦ ᑯᔩᓄ ᑦ, ᐃᓄ ᓐᓄ ᑦ ᓇᔅᑳᐱᓄ ᓪᓗ (CQLR, 
Chapter I-14) ᐱᕕᑦᓴᖃᕐᑎᓯᒍᑕᐅᕗᖅ ᕿᑐᕐᖓᐅᔪᓕᒫᑦ ᐊᑐᓂᑦ 
ᐃᓕᓴᕆᐊᖃᕐᓂᖏᓐᓂᒃ ᐅᑭᐅᕐᑖᓚᐅᕋᑎᒃ ᖁᓕᓪᓗ  ᑕᓪᓕᒪᓪᓗᓂᒃ ᐊᓇᕐᕋᒥᓂ 
ᐃᓕᓴᔨᐊᕆᔭᐅᖕᖏᑯᑎᒃ; 

 
 ᐃᒣᒻᒪᑦ 
 
 
 
 

ᐃᓕᓐᓂᐊᓂᕐᒧᑦ ᐱᖁᔭᖅ (CQLR, Chapter I-13.3) ᐱᕕᑦᓴᖃᕐᑎᓯᒍᑕᐅᕗᖅ 
ᕿᑐᕐᖓᐅᔪᓕᒫᑦ ᐊᑐᓂᑦ ᐅᑭᐅᓖᑦ ᐱᖓᓲᔪᕐᑐᓂᒃ ᐱᒋᐊᕐᓱᑎᒃ ᖁᓕᓪᓗ 
ᐱᖓᓲᔪᕐᑐᓂᓪᓗ ᐅᑭᐅᖃᓕᕐᓗᑎᒃ ᐃᓕᓴᕆᐊᖃᕐᓂᖏᓐᓂᒃ ᐊᓇᕐᕋᒥᓂ 
ᐃᓕᓴᔨᐊᕆᔭᐅᖕᖏᑯᑎᒃ ᐃᓕᓴᕆᐊᖃᕐᓂᒥᓪᓗ, ᒪᓕᑦᓱᒋᓪᓗ ᖃᐅᔨᓴᕐᑕᐅᒍᑎᓕᐊᕕᓃᑦ 
ᐃᓕᓐᓂᐊᓂᓕᕆᓂᕐᒧᑦ ᐅᕝᕙᓘᓐᓃᑦ ᐃᓕᓴᕐᓂᓕᕆᓂᐅᑉ ᖃᐅᔨᓴᐅᑎᑦᓴᑖᕆᓯᒪᔭᖏᑦ 
ᓈᒻᒪᖁᐊᕆᔭᐅᑉᐸᑕ ᐃᓕᓴᕐᕕᒥ ᖃᐅᔨᓴᐅᑎᐅᓲᓄᑦ; 

 
 ᐃᒣᒻᒪᑦ 
 
 

ᑯᐯᒻᒥ ᐃᓕᓐᓂᐊᓂᕐᒧᑦ ᑐᕐᖃᑕᕐᕕᑯᑦ ᒪᓕᒐᓕᐅᕐᓯᒪᔪᑦ ᐊᓇᕐᕋᒥ ᐃᓕᓴᔨᐊᖃᕐᓂᒧᑦ 
ᑲᔪᓯᑎᑕᐅᓯᒪᔪᒥᒃ 2010ᒥᓂᑦ ᑭᓯᐊᓂ ᐊᑐᕐᑕᐅᒍᓐᓇᑐᒥᒃ ᐃᓕᓐᓂᐊᓂᓕᕆᓂᕐᓄᑦ 
Chapter School Boards I-13.3; 

 
 ᐃᒣᒻᒪᑦ 
 
 
 

ᑲᑎᕕᒃ ᐃᓕᓴᕐᓂᓕᕆᓂᖅ ᐊᖏᕈᑎᖃᕐᓯᒪᔪᖅ, ᐅᑦᑐᕋᕐᓱᑎᒃ, ᐊᓇᕐᕋᒥ 
ᐃᓕᓴᔨᐊᖃᕐᓂᒥᒃ ᐊᒻᒪᓗ ᐃᓕᓭᔨᖃᕐᑎᓯᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ 
ᐊᑐᕋᑦᓴᐅᑎᓪᓗᒍ ᐃᓕᓵᓄᑦ ᐅᐃᒍᐃᑎᑐᑦ ᖃᓪᓗᓈᑎᑐᓪᓗ ᐃᓚᐅᒍᑎᖃᖕᖏᑐᓄᑦ ᔦᒥᓯ 
ᐯᒥ ᑯᐯᓪᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ; 

 
 ᐃᒣᒻᒪᑦ 
 

ᑖᓐᓇ ᐱᓇᓱᑦᑕᐅᓕᕐᑐᖅ 2008ᓗ 2011ᓗ ᐊᑯᓐᓂᖓᓂ ᓯᕕᑦᑐᕆᐊᕐᑕᐅᓯᒪᑦᓱᓂᓗ 
ᐱᓇᓱᑦᑕᐅᓂᖓ ᐊᕐᕌᒍᓄᑦ ᐱᖓᓱᓄᑦ ᔫᓂ 2014ᒥ ᐃᓱᓕᓂᖃᓛᕐᓱᓂ; 

 ᐃᒣᒻᒪᑦ 
 
 

ᑯᐯᒻᒥ ᐃᓕᓐᓂᐊᓂᕐᒥᒃ ᑐᕐᖃᑕᕐᕕᑯᑦ ᑮᓇᐅᔭᖃᕐᑎᓯᓂᐊᕐᓂᕋᕐᓯᒪᔪᑦ ᑖᑦᓱᒥᖓ 
ᐱᓇᓱᑦᑕᐅᔪᒥᒃ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᑮᓇᐅᔭᓄᑦ ᑐᕌᒐᖏᑦᑕ ᒪᓕᒐᖏᑎᒍᑦ 
ᑌᒣᓐᓂᐊᓂᕋᕐᑕᐅᔪᓂᒃ ᐃᓕᓐᓂᐊᓇᐅᓚᖓᔪᒧᑦ 2011-2012ᒥᑦ 2013-2014ᒧᑦ; 

 
 ᐃᒣᒻᒪᑦ 
 

ᐅᒡᓗᒥᒧᑦ, ᑖᓐᓇ ᐱᓇᓱᑦᑕᐅᔪᖅ ᐃᓚᐅᒍᑎᖃᖕᖏᑐᓅᓕᖓᑐᐃᓐᓇᑐᖅ ᐃᓕᓵᓄᑦ ᔦᒥᓯ 
ᐯᒥ ᑯᐯᓪᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ; 

 
 ᐃᒣᒻᒪᑦ 
 

ᑲᑎᕕᒃ ᐃᓕᓴᕐᓂᓕᕆᓂᖅ ᐊᖏᕈᑕᐅᔪᑦᓴᐅᔪᕆᑦᓯᒪᑦ ᐊᓇᕐᕋᒥ ᐃᓕᓴᔨᐊᖃᕐᓂᒧᑦ ᐊᒻᒪᓗ 
ᐃᓕᓭᔨᖃᕐᑎᓯᓂᕐᒧᑦ ᐃᓕᓐᓂᐊᓇᐅᑉ ᓯᓚᑖᒍᑦ ᒪᓕᒐᕐᒥᒃ ᐃᓕᓵᓕᒫᓅᓕᖓᓚᖓᔪᒥᒃ 
ᐃᓕᓴᕐᕕᖃᕐᕕᓕᒫᒥᓂ; 

 
 ᐃᒣᒻᒪᑦ 
 

ᐃᓕᓵᑦ ᐊᑐᐊᕐᓯᓂᒃᑯᑦ ᐊᒡᓚᓂᒃᑯᓗ ᐃᓕᓐᓂᐊᓂᖓ ᐱᐅᓯᒋᐊᕐᑕᐅᓚᕆᒋᐊᖃᕐᒪᑦ ᑲᑎᕕᒃ 
ᐃᓕᓴᕐᓂᓕᕆᓂᑎᒍᓪᓗ ᐃᓕᓵᑦ ᐱᔭᕇᕐᐸᑐᑦ ᐅᓄᕐᓯᒋᐊᕆᐊᖃᕐᓱᑎᒃ; 

 
 ᐃᒣᒻᒪᑦ 
 

ᐃᓕᓭᔨᖃᕐᑎᓯᓂᖅ ᐃᓕᓐᓂᐊᓇᐅᑉ ᓯᓚᑖᒍᑦ ᓴᓇᕐᕈᑎᑦᓯᐊᒍᓂᕋᕐᑕᐅᔪᖅ ᑐᕌᒐᐅᔪᓄᑦ 
ᑕᑉᐱᑯᓄᖓ ᑎᑭᐅᑎᒐᓱᐊᕈᑎᐅᓗᓂ; 

 
 ᐃᒣᒻᒪᑦ 
 

ᐃᓄᐃᑦ ᐃᓚᐅᒍᑎᓖᑦ ᐃᓕᓴᕐᑐᑦ ᓄᓇᕕᒻᒥᐅᖏᑦᑐᖅ ᐃᓕᓭᔨᖃᕐᑎᑕᐅᖃᑦᑕᑐᑦᓴᐅᕗᑦ 
ᐃᓕᓐᓂᐊᓇᐅᑉ ᓯᓚᑖᒍᑦ ᐃᓄᒃᑎᑐᑦ ᐃᓕᓴᕐᑕᐅᓗᑎᒃ. 

 
 
ᐊᓇᕐᕋᒥ ᐃᓕᓴᔨᐊᖃᕐᓂᖅ 
 
1. ᐱᑦᔪᑎᖓ 
 
1.1 ᐱᑦᔪᑎᖓ 
 
 
 
 
 

ᐃᓕᓐᓂᐊᓂᕐᒧᑦ ᐱᖁᔭᖅ ᐊᓪᓚᓄᑦ ᑯᔩᓄᑦ, ᐃᓄᓐᓄᑦ ᓇᔅᑳᐱᓄᓪᓗ 
ᐱᕕᑦᓴᖃᕐᑎᓯᒍᑕᐅᕗᖅ ᕿᑐᕐᖓᐅᔪᓕᒫᑦ ᐊᑐᓂᑦ ᐃᓕᓴᕆᐊᖃᕐᓂᖏᓐᓂᒃ 
ᐅᑭᐅᕐᑖᓚᐅᕋᑎᒃ ᖁᓕᓪᓗ ᑕᓪᓕᒪᓪᓗᓂᒃ ᐊᓇᕐᕋᒥᓂ ᐃᓕᓴᔨᐊᕆᔭᐅᖕᖏᑯᑎᒃ. 
ᐱᖁᔭᑎᒍᑦ ᑕᒐ ᐃᓕᑕᕆᔭᐅᓂᖃᕐᖁᖅ ᐊᖓᔪᕐᖄᑦ ᐱᒍᓐᓇᐅᑎᖃᕐᒪᑕ ᐊᓇᕐᕋᒥᓂ 
ᐃᓕᓴᔨᐊᖃᕈᓐᓇᓂᕐᒥᒃ ᕿᑐᕐᖓᒥᓂᒃ. ᑭᓯᐊᓂ, ᐃᓕᓴᕐᓂᖓ ᐊᓇᕐᕋᒥᓂ 
ᓈᒻᒪᖁᐊᖃᑦᓯᐊᕆᐊᓕᒃ ᐃᓕᓴᕐᓂᕆᒐᔭᕐᑕᖓᓂᒃ ᐃᓕᓴᕐᕕᑐᐃᓐᓇᒥ. 

 
1.2 ᑐᖕᖓᕕᖏᑦ 
 
 
 
 
 

ᑯᐯᒻᒥ ᐃᓕᓐᓂᐊᓂᕐᒧᑦ ᑐᕐᖃᑕᕐᕕᑯᑦ “ᐊᓇᕐᕋᒥ ᐃᓕᓴᔨᐊᖃᕐᓂᒧᑦ ᒪᓕᒐᖓᑕ 
ᐃᓂᓪᓚᖓᐅᓯᖓ ᑯᐯᒻᒥ ᐃᓕᓐᓂᐊᓂᓕᕆᓂᓕᒫᓅᓕᖓᕗᖅ ᓄᐃᑕᐅᓯᒪᔪᓅᓕᖓᒐᓂ 
ᒪᓕᒐᕐᒧᑦ ᑖᑦᓱᒧᖓ” ᐃᓕᓐᓂᐊᓂᕐᒧᑦ ᐱᖁ ᔭᖅ ᐊᓪᓚᓄ ᑦ ᑯᔩᓄ ᑦ, ᐃᓄ ᓐᓄ ᑦ 
ᓇᔅᑳᐱᓄ ᓪᓗ. ᑌᒣᒻᒪᑦ ᐊᓯᖃᖕᖏᒪᑦ, ᑲᑎᕕᒃ ᐃᓕᓐᓂᐊᓂᓕᕆᓂᖅ ᑖᑦᓱᒥᖓ 
ᒪᓕᒐᕐᒥᒃ ᒪᓕᖃᑦᑕᓚᖓᕗᖅ ᑐᑭᒧᐊᒍᑎᑕᖏᓐᓂᓗ ᖃᓄᐃᓘᕈᓯᕐᑕᖏᓐᓂᓗ 
ᑐᑭᒧᐊᒍᑎᖃᕐᓗᑎᒃ. 

2. ᒪᓕᒐᖅ ᖃᓄᐃᓘᕈᓰᓪᓗ 
 
2.1 ᐊᖏᕐᑕᐅᒍᒪᐅᑎᒃ 
 
 

ᐊᖓᔪᕐᖄᕆᔭᐅᔪᑦ ᓄᓇᕕᒻᒥᐅᑦ ᓄᓇᕕᒻᒥᐅᒍᑫᓐᓇᑐᐃᓪᓘᓃᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒥᑦ ᕿᓄᒍᑎᓕᐅᕈᓐᓇᐳᑦ ᕿᑐᕐᖓᒥᓂᒃ ᐃᓕᓴᔨᐊᖃᕈᒪᔪᑦ ᐊᓇᕐᕋᒥᓂ. 

 
2.2 ᐊᒡᓚᓯᒪᔪᖁᑎ 
ᑐᓂᔭᐅᒋᐊᓕᒃ 
 
 
 
 
 
 

ᐊᖓᔪᕐᖄᕆᔭᐅᔪᖅ ᑭᑐᕐᖓᒥᓂᒃ ᐊᓇᕐᕋᒥ ᐃᓕᓴᔨᐊᖃᕈᒪᔪᖅ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᕿᓄᒍᑎᓕᐅᕆᐊᓕᒃ, ᒣ 31ᒍᓚᐅᕐᑎᓇᒍ ᐊᕐᕌᒍᑕᒫᑦ: 

1. ᑲᑎᕕᒃ ᐃᓕᓴᕐᓂᓕᕆᓂᕐᒥᑦ ᕿᓄᒍᑎᑖᕐᓗᓂ; 
2. ᐃᓕᓐᓂᐊᓂᑦᓴᖓᑕ ᐸᕐᓀᑕᐅᓯᒪᐅᑎᖏᓐᓂᒃ ᐃᓕᓐᓂᐊᓇᐅᓚᖓᔪᒥ; 
3. ᐳᕐᑐᓂᕐᓴᒥᒃ ᐃᓕᓴᕐᕕᒥᒃ ᕿᒣᓯᒪᓂᕐᒧᑦ ᓇᓗᓀᕐᑕᐅᒍᑎᒥᒃ 

ᓈᒻᒪᖁᐊᖓᓂᓘᓐᓃᑦ ᐊᖓᔪᕐᖄᕆᔭᐅᔪᒥᒃ ᐱᓯᒪᔪᒥᒃ ᐊᓇᕐᕋᒥ 
ᐃᓕᓴᔨᐊᖃᕐᑎᓯᒍᑎᑦᓴᐅᓂᐊᕐᑐᒥᒃ. 

 
2.3 ᐃᓕᓐᓂᐊᓂᕐᒧᑦ ᐸᕐᓀᒍᑎ 
 
 
 
 
 

ᐃᓕᓐᓂᐊᓂᑦᓴᖓᑕ ᐸᕐᓀᑕᐅᓯᒪᐅᑎᖏᑦ ᑐᑭᓯᓇᕐᑎᓯᒋᐊᓖᑦ ᐃᓕᓭᒍᓯᐅᓚᖓᔪᓂᒃ 
ᐃᓕᓴᐅᑎᐅᓚᖓᔪᓂᓪᓗ ᐊᖓᔪᕐᖄᕆᔭᐅᔫᑉ ᐊᑐᕐᑕᐅᑎᓚᖓᔭᖏᓐᓂᒃ 
ᐃᓕᑦᓯᕙᓪᓕᐊᒍᑎᑦᓴᐅᓂᐊᕐᑐᓂᒃ, ᐃᓅᓯᒃᑯᑦ, ᑎᒥᒃᑯᓗ 
ᐱᕈᕐᐸᓕᐊᒍᑎᑦᓯᐊᕆᓚᖓᔭᖏᓐᓂᒃ ᕿᑐᕐᖓᒥᑕ ᐊᓇᕐᕋᒥ ᐃᓕᓴᔨᐊᕆᔭᐅᓗᓂ, 
ᑐᑭᓯᓇᕐᑎᓯᒋᐊᖃᕐᓱᑎᓪᓗ ᑐᕌᒐᐅᔪᓂᒃ ᐊᑐᐊᕐᓯᓂᒃᑯᑦ ᐊᒡᓚᓂᒃᑯᓗ ᐃᓕᓴᕋᑦᓴᓂᒃ 
ᐊᓇᕐᕋᒥ ᐃᓕᓴᔨᐊᖃᕐᓂᒧᑦ ᐊᖏᖃᑎᒌᒍᑎᑎᒍᑦ ᐃᓕᓴᕐᑕᐅᒐᔭᕐᑐᓂᒃ. ᒋᐊᖃᕐᓂᐸᑦ, 
ᐃᓕᓐᓂᐊᓂᑦᓴᖓᑕ ᐸᕐᓀᑕᐅᓯᒪᐅᑎᖏᑦ ᐃᓕᓵᑉ ᐱᒍᑦᔭᐅᒋᐊᓪᓛᕈᑎᑦᓴᖏᓐᓂᒃ 
ᐅᖃᐅᓯᕐᑕᖃᕆᐊᖃᕐᒥᔪᑦ. 

 
2.4 ᐃᓕᓐᓂᐊᓂᕐᒧᑦ 
ᐸᕐᓀᒍᑎᐅᑉ 
ᓇᓗᓀᕐᓯᒪᓪᓗᑯᓐᓂᖏᑦ 
 
 
 
 
 
 
 
 
 
 

ᐃᓕᓐᓂᐊᓂᑦᓴᖓᑕ ᐸᕐᓀᑕᐅᓯᒪᐅᑎᖏᑦ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ 
ᐃᓕᓐᓂᐊᕈᑎᑦᓴᖏᑦᑕ ᑐᕌᒐᖏᓐᓅᓕᖓᒋᐊᓖᑦ ᐅᕝᕙᓘᓐᓃᑦ [ᑯᐯᒃ] 
ᐃᓕᓐᓂᐊᕈᑎᑦᓴᖏᑦᑕ ᑐᕌᒐᖏᓐᓅᓕᖓᓗᑎᒃ ᐃᓚᖃᕐᓗᑎᒃ ᐃᒣᓕᔪᓂᒃ : 

1. ᐃᓕᓵᑉ ᐃᓕᓴᕐᕕᒥ ᐳᕐᑐᓂᖓ; 
2. ᐃᓕᓴᐅᑎᑦᓭᑦ ᐊᓯᖏᓪᓗ ᐃᑲᔪᕐᓯᐅᑎᑦᓭᑦ ᐊᑐᕐᑕᐅᒋᐊᓖᑦ; 
3. ᑲᑎᕕᒃ ᐃᓕᓴᕐᓂᓕᕆᓂᐅᑉ ᐃᓕᓐᓂᐊᕈᑎᑦᓴᖏᑦᑕ ᑐᕌᒐᖏᑎᒍᑦ 

ᐅᕝᕙᓘᓐᓃᑦ [ᑯᐯᒃ] ᐃᓕᓴᕐᓂᓕᕆᓂᐅᑉ ᐃᓕᓐᓂᐊᕈᑎᑦᓴᖏᑦᑕ 
ᑐᕌᒐᖏᑎᒍᓪᓗ ᐱᒍᓐᓇᓯᔭᐅᒋᐊᓖᑦ ᖃᓄᖅ ᐅᖃᐅᓯᐅᒋᐊᖃᕋᔭᕐᒪᖔᑕ; 

4. ᓱᓇᐅᓂᖓ ᑲᔪᓯᔪᒥᒃ ᖃᐅᔨᓴᕐᑕᐅᓂᐅᓲᑦ ᖃᓄᓪᓗᐊᑎᒋᓪᓗ 
ᖃᐅᔨᓴᕐᑕᐅᖃᑦᑕᓂᐊᕐᓂᖏᑦ ᐱᕙᓪᓕᑎᑦᓯᒍᑕᐅᓂᐊᕐᑐᑦ ᐃᓕᓭᓂᕐᒥᒃ 
ᐃᓕᑦᓯᕙᓪᓕᐊᓂᕐᒥᓗ; 

5. ᐱᓇᓱᐊᕈᓯᑕᒫᑦ ᐅᒡᓗᖁᑏᑦ ᐃᓕᓴᕋᑦᓴᓄᑦ ᐊᑐᓂᑦ ᓈᒻᒪᓈᕐᓯᒪᔪᑦ. 

 
2.5 ᐊᓇᕐᕋᒥ 
ᐃᓕᓴᔨᐊᖃᓚᖓᓂᕐᒧᑦ 
ᐊᖏᖃᑎᒌᒍᑎᒥᒃ 
ᐊᑎᓕᐅᕐᓂᖅ 

ᑲᑎᕕᒃ ᐃᓕᓴᕐᓂᓕᕆᓂᖅ ᐊᖏᕈᑎᖃᑐᐊᕐᐸᑦ ᕿᓄᒍᑎᖓᓂᒃ ᐊᖓᔪᕐᖄᕆᔭᐅᔫᑉ 
ᐃᓕᓐᓂᐊᓂᕐᒨᓕᖓᔪᓂᓪᓗ ᐸᕐᓀᓯᒪᔭᖏᓐᓂᒃ, ᐃᓕᓐᓂᐊᓂᓕᕆᓂᖅ 
ᐊᖓᔪᕐᖄᕆᔭᐅᔪᕐᓗ ᐊᑎᓕᐅᕐᕕᖃᓕᕋᔭᕐᑑᒃ ᐊᓇᕐᕋᒥ ᐃᓕᓴᔨᐊᖃᕐᓂᒧᑦ 
ᐊᖏᖃᑎᒌᒍᑎᒥᒃ ᐃᓕᓐᓂᐊᓇᐅᑎᓪᓗᒍ ᐊᕐᕌᒍᓕᒪᒨᓕᖓᑐᐃᓐᓇᑐᒥᒃ. 

  



 
 
 
 
 

SO-08 / ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᓇᕐᕋᒥ ᐃᓕᓴᔨᐊᖃᕐᓂᖅ ᐊᒻᒪᓗ ᐃᓕᓭᔨᖃᕐᑎᓯᓂᖅ ᐃᓕᓐᓂᐊᓇᐅᑉ ᓯᓚᑖᒍᑦ 

ᐊᑐᓕᕐᑎᑕᐅᕕᖓᑕ: ᑏᓯᒻᐱᕆ 8, 2014 
ᒪᑉᐱᒐᖓ 4 12-ᓂᑦ 

 
  

2.6 ᐱᓇᓱᑦᑕᐅᒍᓯᖏᑦ 
  
 
 
 
 
 
 
 
 
 
 
 
 
 
 
 
 
 

ᕿᓄᒍᑎᓕᒫᓂᒃ ᑎᑭᑎᑕᐅᔪᓂᒃ, ᑲᑎᕕᒃ ᐃᓕᓴᕐᓂᓕᕆᓂᖅ ᐃᒣᓖᒋᐊᓕᒃ : 

1. ᕿᒥᕐᕈᓗᑎᒃ ᐊᖓᔪᕐᖄᕆᔭᐅᔫᑉ ᕿᓄᒍᑎᓕᐊᖓᓂᒃ ᐊᓇᕐᕋᒥ 
ᐃᓕᓴᔨᐊᖃᕈᒪᐅᑎᖓᓂᒃ; 

2. ᕿᓄᒍᑎᓕᐅᕐᓯᒪᔪᒥᒃ ᐊᖓᔪᕐᖄᕆᔭᐅᔪᒥᒃ ᐊᐱᕐᓱᓗᑎᒃ; 
3. ᐃᑲᔪᕐᓗᑎᒃ ᐊᖓᔪᕐᖄᕆᔭᐅᔪᒥᒃ ᐃᓕᓐᓂᐊᓂᕐᒨᓕᖓᔪᓂᒃ ᐸᕐᓀᑎᓪᓗᒍ 

ᐃᓕᓴᐅᑎᐅᓚᖓᔪᑦ ᑲᑎᕕᒃ ᐃᓕᓴᕐᓂᓕᕆᓂᑎᒍᑦ ᐃᓕᓴᐅᑎᑦᓴᓂᒃ 
ᐹᕐᓯᖓᐅᑎᖃᑎᖃᕐᓂᐊᖏᒻᒪᑕ; 

4. ᐊᖓᔪᕐᖄᕆᔭᐅᔪᒥᒃ ᐁᑦᑐᐃᓗᑎᒃ ᐊᑐᐊᒉᑦ ᐊᒡᓚᑕᐅᓯᒪᐅᑎᖏᓐᓂᒃ 
ᐃᓕᓴᐅᑎᑦᓭᓗ ᐃᓕᓵᑉ ᐊᑐᕋᔭᕐᑕᖏᑦᑕ ᐃᓕᓴᕐᕕᒥᓂ ᐃᓕᓴᕋᔭᕈᓂ; 

5. ᐃᓕᓐᓂᐊᓂᕐᒨᓕᖓᔪᓂᒃ ᐸᕐᓀᓯᒪᔭᖏᓐᓂᒃ ᐊᖓᔪᕐᖄᕆᔭᐅᔫᑉ ᕿᒥᕐᕈᓗᑎᒃ 
ᒪᓕᒐᕐᓂᓗ ᑖᒃᑯᓂᖓ ᒪᓕᒍᑕᐅᑦᓯᐊᒪᖔᑕ ᐃᑉᐱᒋᓗᒋᑦ; 

6. ᑲᔪᓯᒃᑫᔨᒨᕐᓯᓗᑎᒃ ᐊᓇᕐᕋᒥᓂ ᐃᓕᓴᕐᑐᓴᐅᕐᖂᒫᓚᒍᑎᒥᓂᒃ, 
ᐊᖏᕈᑎᒥᓂᓪᓘᓃᑦ ᐊᖏᖕᖏᒍᑎᒥᓂᓪᓘᓃᑦ ᐊᖓᔪᕐᖄᕆᔭᐅᔫᑉ ᐊᓇᕐᕋᒥ 
ᐃᓕᓴᔨᐊᖃᕈᒪᐅᑎᖓᓂᒃ. ᐃᓘᓐᓈᒍᑦ, ᑲᑎᕕᒃ ᐃᓕᓴᕐᓂᓕᕆᓂᖅ 
ᐃᑉᐱᒋᔭᖃᑦᓯᐊᖃᑦᑕᓂᐊᕐᑐᖅ ᐃᓕᓵᑦ ᐊᑐᓂᑦ ᐊᓇᕐᕋᒥᓂ ᐃᓕᓴᕐᑐᑦ 
ᓈᒻᒪᖁᐊᕆᔭᐅᑦᓯᐊᑐᒥᒃ ᐃᓕᓴᕐᕕᒥ ᐃᓕᓴᕋᔭᕋᒥᒃ ᐃᓕᓴᕐᑕᐅᑎᑕᐅᒻᒪᖔᑕ 
ᐊᖓᔪᕐᖄᒥᓄᑦ; 

7. ᖃᐅᔨᓴᕐᓗᑎᒃ ᑲᒃᑲᓛᒥᒃ ᐊᓇᕐᕋᒥᓂ ᐃᓕᓴᔨᐊᕆᔭᐅᔪᒥᒃ ᐊᖏᖃᑎᒌᒍᑎᑎᒍᑦ. 

 
2.7ᓈᒻᒪᒋᔭᐅᓂᖓ ᐊᓇᕐᕋᒥ 
ᐃᓕᓴᔨᐊᖃᕐᓂᒧᑦ 
ᐊᖏᖃᑎᒌᒍᑎᒥᒃ 
 

ᑲᔪᓯᒃᑫᔨ ᑲᑎᕕᒃ ᐃᓕᓴᕐᓂᓕᕆᓂᕐᒥ ᐊᑎᓕᐅᕈᓐᓇᑐᖅ ᐊᓇᕐᕋᒥ ᐃᓕᓴᔨᐊᖃᕈᒪᐅᑎᒥᒃ 
ᓈᒻᒪᓴᑐᐊᕈᓂ ᐊᖓᔪᕐᖄᕆᔭᐅᔫᑉ ᐊᓇᕐᕋᒥ ᐃᓕᓴᔨᐊᖃᕈᒪᐅᑎᓕᐊᖓᓂᒃ, 
ᐃᓕᓐᓂᐊᓂᕐᒨᓕᖓᔪᓂᓪᓗ ᐸᕐᓀᓯᒪᔭᖏᓐᓂᒃ ᐊᖓᔪᕐᖄᕆᔭᐅᔫᑉ ᑲᑎᕕᒃ 
ᐃᓕᓐᓂᐊᓂᓕᕆᓂᐅᓪᓗ ᓴᐳᑦᓯᓯᒪᓂᕋᐅᑎᖏᓐᓂᒃ ᐊᓇᕐᕋᒥ ᐃᓕᓴᔨᐊᖃᕈᒪᔪᒥᒃ. 

 
2.8 ᐊᓂᕐᕋᖓᑕ ᓇᓃᓐᓂᖓ ᑕᒫᑦ, ᐊᓇᕐᕋᒥ ᐃᓕᓴᔨᐊᖃᕈᒪᓂᕐᒧᑦ ᐊᖏᖃᑎᒌᒍᑎᒃ ᐱᕕᑦᓴᖃᕐᑎᓯᒋᐊᖃᕐᐳᖅ 

ᕿᑐᕐᖓᐅᔪᖅ ᐊᓇᕐᕋᒥ ᐃᓕᓴᔨᐊᕆᔭᐅᓂᐊᕐᑎᓗᒍ ᓄᓇᕕᒻᒦᑐᒥ ᐊᓇᕐᕋᒥᓂ. 
 
2.9 ᐱᓇᓱᒍᑎᑦᓭᑦ 
ᑮᓇᐅᔭᑎᒍᓪᓘᓃᑦ 
ᐃᑲᔪᕐᓯᔭᐅᓃᑦ 
  
 
 

ᑲᑎᕕᒃ ᐃᓕᓴᕐᓂᓕᕆᓂᖅ ᑮᓇᐅᔭᑎᒍᑦ ᐃᑲᔪᕐᓯᕕᖃᕈᓐᓇᖏᑦᑐᖅ 
ᐊᖓᔪᕐᖄᕆᔭᐅᔪᒥᒃ ᕿᑐᕐᖓᒥᓂᒃ ᐊᓇᕐᕋᒥᓂ ᐃᓕᓴᔨᐊᖃᕈᒪᔪᒥᒃ 
ᐃᓕᓭᔨᑦᓴᖃᕐᑎᓯᒍᓐᓇᕋᓂᓗ, ᐊᑐᐊᒐᕐᑖᑎᑦᓯᒍᓐᓇᕋᓂᓗ ᐃᓕᓴᐅᑎᑦᓴᑖᕐᑎᓯᒍᓐᓇᕋᓂᓗ 
ᐊᖓᔪᕐᖄᕆᔭᐅᔪᒨᕐᓂᐊᑐᓂᒃ ᑲᑎᕕᒃ ᐃᓕᓴᕐᓂᓕᕆᓂᖅ ᑮᓇᐅᔦᑦ ᑐᕌᒐᖏᑦᑕ 
ᒪᓕᒐᖏᑎᒍᑦ ᐱᕕᑦᓴᖃᕐᑎᓯᒍᓐᓇᖏᑉᐸᑦ ᐅᕝᕙᓘᓐᓃᑦ ᑮᓇᐅᔭᑎᒍᑦ 
ᐃᑲᔪᕐᓯᔭᐅᒍᓐᓇᖏᑉᐸᑦ. 

2.10 ᕿᑐᕐᖓᓖᑦ 
ᐱᓇᓱᒋᐊᓕᖏᑦ 
  
 
 
 
 
 

ᐊᓇᕐᕋᒥᓂ ᐃᓕᓴᔨᐊᖃᕈᒪᐅᑎᒃ ᐊᖏᖃᑎᒌᒍᑎᒃ ᐊᑎᓕᐅᕐᑕᐅᒌᕐᐸᑦ, 
ᐊᖓᔪᕐᖄᕆᔭᐅᔪᖅ: 

1. ᖃᐅᔨᒪᔭᐅᑎᑦᓯᓯᐊᕆᐊᖃᕐᐳᖅ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐃᓕᓐᓂᐊᑕᐅᑎᓲᖏᑦᑕ ᓈᒻᒪᖁᐊᖏᓐᓂᒃ ᐃᓕᓴᔨᐊᒥᓂᒃ 
ᐃᓕᓴᕐᑕᐅᔨᐊᖃᕐᓂᐊᓂᕐᒥᓂᒃ; 

2. ᕿᑐᕐᖓᒥᑕ ᐊᓇᕐᕋᒥ ᐃᓕᓴᔨᐊᕆᔭᐅᑦᓱᓂ ᐊᖏᖃᑎᒌᒍᑎᑎᒍᑦ 
ᐃᓕᓴᐅᑎᕕᓂᓕᒫᖏᓐᓂᒃ, ᐃᓕᑦᓯᕙᓪᓕᐊᓂᓕᕕᓂᓕᒫᖏᓐᓂᒃ 
ᖃᐅᔨᓴᕐᑕᐅᒍᑎᕕᓂᓕᒫᖏᓐᓂᓗ ᐊᓪᓚᖁᑎᓂᒃ ᑲᑎᕐᓱᐃᓯᒪᓛᕐᑐᖅ; 

3. ᑲᑎᕕᒃ ᐃᓕᓴᕐᓂᓕᕆᓂᑎᒍᓪᓗ ᐊᑐᐃᓐᓇᕈᕐᑕᐅᓯᒪᔪᓂᒃ 
ᖃᐅᔨᓴᐅᑎᓕᕆᒋᐊᕐᑐᖃᑦᑕᕆᐊᖃᕐᓱᑎᒃ ᕿᑐᕐᖓᐅᔪᑦ. 

 
2.11 ᐃᓕᑦᓯᓂᖓᓂᒃ 
ᖃᐅᔨᓴᕐᓂᖅ 
 
 
 
 
 
 
 
 
 

ᑲᑎᕕᒃ ᐃᓕᓴᕐᓂᓕᕆᓂᕐᒥ ᖃᐅᔨᓴᕐᑕᐅᖃᑦᑕᓛᕐᑐᖅ ᐃᓕᓵᑉ ᐃᓕᑦᓯᕙᓪᓕᐊᓂᖓ 
ᐃᓕᓴᔨᐊᕆᔭᐅᔫᑉ ᐊᖏᖃᑎᒌᒍᑎᑎᒍᑦ. ᖃᐅᔨᓴᕐᑎᒋᔭᐅᑎᓪᓗᒍ 
ᐃᓕᓭᔨᒋᒐᔭᖕᖑᐊᑕᖓ ᐃᓕᓴᕐᕕᒥ ᐃᓕᓴᕐᕕᒋᒐᔭᕐᑕᒥᓂ ᐊᓇᕐᕋᒥᓂ 
ᐃᓕᓴᔨᐊᕆᔭᐅᖕᖏᑯᓂ. 
ᖃᐅᔨᓴᕐᑕᐅᒍᑎᓃᓛᕐᑐᑦ: 

1. ᐊᓇᕐᕋᒥ ᐃᓕᓴᔨᐊᕆᔭᐅᑦᓱᓂ ᐊᖏᖃᑎᒌᒍᑎᑎᒍᑦ ᐃᓕᓴᐅᑎᕕᓂᓕᒫᖏᑦᑕ, 
ᐃᓕᑦᓯᕙᓪᓕᐊᓂᓕᕕᓂᓕᒫᖏᑦᑕ ᖃᐅᔨᓴᕐᑕᐅᒍᑎᕕᓂᓕᒫᖏᑦᑕᓗ 
ᐊᓪᓚᖁᑎᖏᑦ ᑲᑎᕐᓱᑕᐅᓯᒪᔪᑦ ᕿᒥᕐᕈᔭᐅᓛᕐᑐᑦ; 

2. ᐊᐅᓚᑕᐅᓂᖏᓐᓂᒃ ᐃᓕᓴᕐᓯᒪᔭᖏᑦᑕ ᖃᐅᔨᓴᕐᑕᐅᒍᑎᕕᓃᑦ ᑯᐯᒻᒥ 
ᐃᓕᓐᓂᐊᓂᕐᒥᒃ ᑐᕐᖃᑕᕐᕕᑯᑦ ᑭᖕᖒᒪᒋᔭᖏᑎᒍᑦ ᐅᕝᕙᓘᓐᓃᑦ ᑲᑎᕕᒃ 
ᐃᓕᓐᓂᐊᓂᓕᕆᓂᐅᑉ ᑭᖕᖒᒪᒋᔭᖏᑎᒍᑦ. 

 
2.12 ᐁᓯᒪᕕᒋᔭᐅᒋᐊᓕᒃ/ᐃᓕᓵ
ᑦ ᐳᒃᑭᓂᕐᓴᓂ  

ᐊᓪᓚᖁᑎᖏᓪᓗ ᑲᑎᕐᓱᑕᐅᓯᒪᒋᐊᖃᕐᓱᑎᒃ ᒣ 31ᒥ ᓯᕗᓂᖓᒍᓪᓘᓃᑦ, ᐳᒃᑭᓂᕐᓴᒥᒃ 
ᐃᓕᓵᑦ ᐳᒃᑭᓂᕐᓭᑦ ᐃᓕᓴᕐᕕᖓᓃᒋᐊᓖᑦ ᐃᓕᓴᕐᕕᒋᒐᔭᕐᑕᒥᓂ 
ᖃᐅᔨᓴᕐᑕᐅᒍᑎᓕᕆᒋᐊᖃᓕᕈᑎᒃ. 

 
2.13 ᐁᓯᒪᕕᒋᔭᐅᒋᐊᓕᒃ/ᐃᓕᓵ
ᑦ ᐳᕐᑐᓂᕐᓴᓂ 
 

ᐊᓪᓚᖁᑎᖏᓪᓗ ᑲᑎᕐᓱᑕᐅᓯᒪᒋᐊᖃᕐᓱᑎᒃ ᒣ 31ᒥ ᓯᕗᓂᖓᒍᓪᓘᓃᑦ, ᐳᕐᑐᓂᕐᓴᒥᒃ 
ᐃᓕᓵᑦ ᐳᕐᑐᓂᕐᓭᑦ ᐃᓕᓴᕐᕕᖓᓃᒋᐊᓖᑦ ᐃᓕᓴᕐᕕᒋᒐᔭᕐᑕᒥᓂ 
ᖃᐅᔨᓴᕐᑕᐅᒍᑎᓕᕆᒋᐊᖃᓕᕈᑎᒃ ᑯᐯᒻᒥ ᐃᓕᓐᓂᐊᓂᕐᒥᒃ ᑐᕐᖃᑕᕐᕕᑯᑦ 
ᑭᖕᖒᒪᒋᔭᖏᑎᒍᑦ ᑭᖑᓪᓕᐹᓂᒃ ᖃᐅᔨᓴᕐᑕᐅᑎᑦᓯᒍᑎᒋᓲᖏᓐᓂᒃ ᐃᓕᓴᕐᑕᒥᑕ 
ᐊᕕᑦᑐᑕᐅᓯᒪᐅᑎᖏᓐᓂᒃ 1, 2, ᐊᒻᒪᓗ 3. 

 
2.14ᖃᓄᐃᓘᕈᑎᒋᔭᐅᒍᓐᓇᑐᑦ 
ᐊᖏᕐᑕᐅᖏᑦᑐᖃᕐᐸᑦ 
 

ᑲᔪᓯᒃᑫᔨ ᐊᑎᓕᐅᕈᓇᓐᓂᖏᑉᐸᑦ ᐊᓇᕐᕋᒥ ᐃᓕᓭᔨᖃᕐᑎᓯᓂᕐᒧᑦ ᐊᖏᖃᑎᒌᒍᑎᒥᒃ 
ᐊᖓᔪᕐᖄᕆᔭᐅᔪᖅ ᕿᑐᕐᖓᒥᓂᒃ ᐃᓕᓴᕐᑐᓴᓕᐅᓕᕋᔭᕐᑐᖅ ᐃᓕᓴᕐᕕᒋᒐᔭᕐᑕᖓᓄᑦ 
ᐊᓇᕐᕋᒥ ᐃᓕᓭᔨᖃᕐᑎᑕᐅᓂᐊᖕᖏᑯᓂ. ᐊᖓᔪᕐᖄᕆᔭᐅᔪᖅ ᐃᓕᓴᕐᑐᓴᓕᐅᖕᖏᑯᓂ 
ᕿᑐᕐᖓᒥᓂᒃ; ᑲᑎᕕᒃ ᐃᓕᓐᓂᐊᓂᓕᕆᓂᖅ ᐊᑑᑎᒋᐊᓕᒥᓂᒃ ᐊᑑᑎᒋᐊᖃᓕᕋᔭᕐᑐᖅ 
ᕿᑐᕐᖓᐅᔪᖅ ᐃᓕᓴᕆᐊᖃᓪᓚᕆᒻᒪᑦ. 

 
2.15 ᑐᑦᓯᕋᐅᑎᒃ 
ᐊᖏᖃᑎᒌᒐᑎᒥ 
ᓄᑕᐅᓯᓕᕐᑎᕆᓂᕐᒧᑦ 

  
ᐊᖓᔪᕐᖄᕆᔭᐅᔪᖅ ᓄᑕᐅᓯᓕᕐᑐᐃᒍᒪᒍᓂ ᐊᓇᕐᕋᒥ ᐃᓕᓭᔨᖃᕐᑎᓯᓂᕐᒧᑦ 
ᐊᖏᖃᑎᒌᒍᑎᒥᒃ ᐊᕐᕌᒍᑕᒫᑦ ᕿᓄᒍᑎᓕᐅᕆᐊᓕᒃ ᑖᒃᑯᐊ ᖃᓄᐃᓘᕈᓰᑦ ᒪᓕᑦᓱᒋᑦ. 

3. ᑮᓇᐅᔭᖃᕐᑎᑕᐅᒍᑏᑦ ᑯᐯᒻᒥ ᐃᓕᓐᓂᐊᓂᓕᕆᓂᕐᒥ ᑐᕐᖃᑕᕐᕕᒧᑦ 
 
3.1 ᑮᓇᐅᔭᖃᕐᑎᑕᐅᓂᖅ 
  
 
 

ᑯᐯᒻᒥ ᐃᓕᓐᓂᐊᓂᕐᒥᒃ ᑐᕐᖃᑕᕐᕕᑯᑦ ᑮᓇᐅᔭᖃᕐᑎᓯᒋᐊᓖᑦ ᓈᒻᒪᑐᓂᒃ ᑖᑦᓱᒪ ᒪᓕᒐᐅᑉ 
ᑲᔪᓯᑎᑕᐅᒍᑎᑦᓴᖏᓐᓂᒃ [ᐃᓕᓐᓂᐊᕈᑎᑦᓴᓕᐅᕐᑎᓅᓕᖓᔪᑦ ᐊᑮᑦ 
ᐃᓚᐅᑎᑕᐅᒻᒥᑎᓪᓗᒋᑦ]. 

 
ᐃᓕᓭᔨᖃᕐᑎ ᓯᓂᖅ ᐃᓕᓐᓂᐊᓇᐅᑉ ᓯᓚᑖᒎᑦ 
 
1. ᐱᑦᔪᑎᖓ 
 
1.1 ᐱᑦᔪᑎᖓ 
 
 
 
 

ᑲᑎᕕᒃ ᐃᓕᓴᕐᓂᓕᕆᓂᖅ ᐃᓕᓵᓂᒃ ᐳᒃᑭᓂᕐᓴᒥᒃ ᐳᕐᑐᓂᕐᓴᒥᓪᓗ ᐃᓕᓴᕐᕕᖃᕐᕕᓕᒫᒥᓂ 
ᐱᒍᑦᔨᖃᑦᑕᓂᐊᕐᖁᖅ ᐃᓕᓭᔨᖃᕐᑎᓯᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ (ᓄᓇᕕᒻᒥ 
ᐃᓕᓭᔨᖃᕐᑎᓯᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ ᐱᓇᓱᐊᕐᑕᐅᓂᖓᒍᑦ) 
ᐃᑲᔪᕐᓯᒋᐊᕈᒪᓗᒋᑦ ᐃᓕᓵᑦ ᐃᓕᑦᓯᕙᓪᓕᐊᕆᐊᖃᕐᓂᖏᒍᑦ ᐃᓕᓵᓪᓗ 
ᐱᔭᕇᑦᓯᐊᖃᑦᑕᖁᑦᓱᒋᑦ. 

 
1.2 ᐃᓕᓭᔨᖃᕐᑎᓯᓂᖅ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᓄᓇᕕᐅᑉ ᓯᓚᑖᓃ 
 
 

ᑲᑎᕕᒃ ᐃᓕᓴᕐᓂᓕᕆᓂᖅ ᐱᒍᑦᔨᖃᑦᑕᓂᐊᕐᖁᖅ ᐃᓄᓐᓂᒃ ᐃᓚᐅᒍᑎᓕᓐᓂᒃ ᔦᒥᓯ ᐯᓗ 
ᑯᐯᓪᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ, ᓄᓇᕕᐅᑉ ᓯᓚᑖᓂ ᐃᓕᓴᕐᑐᓂᒃ ᐳᒃᑭᓂᕐᓴᒥᒃ 
ᐳᕐᑐᓂᕐᓴᒥᓪᓗ [ᐃᓕᓭᔨᖃᕐᑎᓯᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ ᓄᓇᕕᒻᒥᐅᖏᑦᑐᖅ] 
ᓱᖏᐅᑎᓴᕈᒪᓗᒋᑦ ᓄᑖᒥ ᐃᓕᓴᕐᕕᒥ ᐃᓕᓴᓯᑉᐸᑕ, ᐃᑲᔪᕐᓯᒋᐊᕈᒪᓗᒋᑦ ᐃᓕᓵᑦ 
ᐃᓕᑦᓯᕙᓪᓕᐊᕆᐊᖃᕐᓂᖏᒍᑦ ᐃᓕᓵᓪᓗ ᐅᓄᕐᓂᓭᑦ ᐱᔭᕇᑦᓯᐊᖃᑦᑕᖁᑦᓱᒋᑦ. 

 
1.3 ᐃᓕᓭᔨᖃᕐᑎᓯᓂᖅ 
ᐃᓕᓐᓂᐊᓇᐅᑉ ᓯᓚᑖᒍᑦ ᔦᒻᔅ ᐯ 
ᐊᒻᒪᓗ ᑯᐯᒃ 
ᐊᖏᖃᑎᒌᓐᓂᖓᓄᑦ 
ᐃᓚᐅᔫᖕᖏᑐᓄᑦ ᐃᓕᓵᓄᑦ 
 
 

 
ᑲᑎᕕᒃ ᐃᓕᓴᕐᓂᓕᕆᓂᖅ ᐱᒍᑦᔨᖃᑦᑕᓂᐊᕐᖁᖅ ᐃᓚᐅᒍᑎᖃᖕᖏᑐᓂᒃ ᔦᒥᓯ ᐯᓗ 
ᑯᐯᓪᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ, ᓄᓇᕕᒥ ᐃᓕᓴᕐᑐᓂᒃ ᐳᒃᑭᓂᕐᓴᒥᒃ 
ᐳᕐᑐᓂᕐᓴᒥᓪᓗ [ᐃᓕᓭᔨᖃᕐᑎᓯᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ ᔦᒥᓯ ᐯᓗ ᑯᐯᓪᓗ 
ᑕᕐᕋᖓᓂ ᐊᖏᖃᑎᒌᒍᑎᒧᑦ ᐃᓚᐅᒍᑎᖃᖕᖏᑐᓂᒃ] ᐃᓕᑦᓯᕙᓪᓕᐊᖁᑦᓱᒋᑦ 
ᐅᐃᒍᐃᑎᑐᑦ ᖃᓪᓗᓈᑎᑐᓪᓘᓃᑦ ᐃᓕᓴᕐᑕᒥᓂᒃ ᐃᓕᓴᕆᐊᓪᓚᖁᑦᓱᒋᑦ, ᖃᓪᓗᓈᑦ 
ᓄᓇᖓᓂ ᐃᓕᓴᓯᒍᑎᒃ ᐊᖑᒪᑦᓯᓯᐊᖁᑦᓱᒋᑦ. 

 
 
2. ᐃᓕᓭᔨᖃᕐᑎᓯᓂᐅᑉ ᐃᓕᓐᓂᐊᓇᐅᑉ ᓯᓚᑖᒎᑦ ᓄᓇᕕᒻᒥ ᒪᓕᒐᖅ ᖃᓄᐃᓘᕈᓰᓪᓗ 
 
2.1 ᐃᓕᓭᔨᖃᕐᑎᓯᓂᕐᒧᑦ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᑐᑦᓯᕋᐅᑎ 
 
 

ᐊᖓᔪᕐᖄᕆᔭᐅᔪᑦ ᓄᓇᕕᒻᒥᐅᑦ ᓄᓇᕕᒻᒥᐅᒍᑫᓐᓇᑐᐃᓪᓘᓃᑦ ᕿᑐᕐᖓᓖᑦ 
ᐳᒃᑭᓂᕐᓴᒥᒃ ᐳᕐᑐᓂᕐᓴᒥᓪᓘᓃᑦ ᐃᓕᓴᕐᑐᒥᒃ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐃᓕᓴᕐᕕᖁᑎᖏᑦᑕ ᓇᓪᓕᐊᓂ ᐃᓕᓭᔨᖃᕐᑎᓯᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ 
ᕿᓄᒍᑎᖃᕈᓐᓇᓕᕐᖁᑦ. ᕿᑐᕐᖓᒥᑕ ᐃᓕᓴᕐᕕᖓᓂ ᕿᓄᒍᑎᓕᐅᕈᓐᓇᓱᑎᒃ. 

 
2.2 ᐃᓕᓭᔨᖃᕐᑎᓯᓂᕐᒧᑦ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᑐᑦᓯᕋᐅᑎᓂᒃ ᐊᒡᓚᕕᑦᓴᑕᖓᑦ 
  

ᐊᖓᔪᕐᖄᕆᔭᐅᔪᖅ ᕿᑐᕐᖓᒥᓂᒃ ᐃᓕᓭᔨᖃᕐᑎᓯᒍᒪᔪᖅ ᐃᓕᓐᓂᐊᓇᐅᑉ ᓯᓚᑖᒍᑦ 
ᕿᓄᒍᑎᓕᐅᕆᐊᓕᒃ “ᐃᓄᒃᑎᑐᑦ ᐃᓕᓭᔪᑦᓴᒥᒃ ᐃᓕᓭᔨᖃᕐᑎᓯᒍᒪᐅᑎᒥᒃ ᐃᓕᓐᓂᐊᓇᐅᑉ 
ᓯᓚᑖᒍᑦ” ᖃᖓᑐᐃᓐᓇᖅ ᐃᓕᓐᓂᐊᓇᐅᑉ ᐊᕐᕌᒍᖓᓂ. ᐊᖓᔪᕐᖄᕆᔭᐅᔪᖅ 
ᐃᑲᔪᕐᓯᔭᐅᒍᒪᒍᓐᓇᑐᖅ ᑲᑎᕕᒃ ᐃᓕᓴᕐᓂᓕᕆᓂᕐᒥᑦ ᕿᓄᒍᑎᓕᐅᓕᕈᓂ.  

ᐊᖓᔪᕐᖄᕆᔭᐅᔪᖅ ᐃᓚᐅᑎᑦᓯᒋᐊᓕᒃ ᕿᓄᒍᑎᒧᑦ. ᕿᑐᕐᖓᒥᑕ ᐃᓕᓐᓂᐊᕈᑎᖏᑦᑕ 
ᑐᓴᕐᑎᓯᒍᑎᑕᖏᓐᓂᒃ ᕿᖑᓪᓕᐹᓂᒃ. 

 
2.3ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐃᓕᓐᓂᐊᑎᐅᑉ 
ᐃᓕᓭᔨᖃᕐᑐᓴᐅᓂᖓᓂᒃ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᐃᓚᐅᑎᑕᐅᔪᑦᓴᖁᑎᖃᕐᓂᖓ 

ᑲᑎᕕᒃ ᐃᓕᓴᕐᓂᓕᕆᓂᖅ ᑐᕃᓐᓇᕕᖃᕐᓗᓂ ᐊᖓᔪᕐᖄᕆᔭᐅᔪᒥᒃ 
ᐃᓕᓭᔨᖃᕐᑎᓯᒍᒪᐅᑎᑎᒍᑦ ᐃᓕᓐᓂᐊᓇᐅᑉ ᓯᓚᑖᒍᑦ 
ᕿᓄᒍᑎᓕᐅᕈᓐᓇᐳᑏᓚᓪᓂᒍᓐᓇᑐᑦ. ᑌᒣᒍᒪᔪᖃᕐᓂᐸᑦ, ᐊᖓᔪᕐᖄᕆᔭᐅᔪᖅ 
ᕿᓄᒍᑎᓕᐅᕆᐊᓕᒃ “ᐃᓄᒃᑎᑐᑦ ᐃᓕᓭᔪᑦᓴᒥᒃ ᐃᓕᓭᔨᖃᕐᑎᓯᒍᒪᐅᑎᒥᒃ ᐃᓕᓐᓂᐊᓇᐅᑉ 
ᓯᓚᑖᒍᑦ”. 

 
2.4ᑲᑎᕕᒃ ᐃᓕᓴᕐᓂᓕᕆᓂᕐᒧᑦ 
ᐊᖏᕐᑕᐅᓂᖅ 
  
 
 
 
 

“ᐃᓄᒃᑎᑐᑦ ᐃᓕᓭᔪᑦᓴᒥᒃ ᐃᓕᓭᔨᖃᕐᑎᓯᒍᒪᐅᑎᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ” 
ᕿᓄᒍᑎᓕᐅᕇᕈᕕᑦ, ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᐊᖏᕈᑕᐅᑎᒋᐊᖃᓕᕋᔭᕐᑌᑦ. 
ᐊᖏᕐᑕᐅᐸᑦ, ᐃᓕᓭᔨᖃᕐᑎᓯᒍᒪᐅᑎᒃ ᐊᑐᕈᓐᓇᓂᐊᓕᕐᑎᓗᒍ ᐃᓕᓐᓂᐊᓇᖅ 
ᐃᓱᓕᕋᑕᕐᓗᒍ. ᐊᖓᔪᕐᖄᕆᔭᐅᔪᖅ ᑲᔪᓯᖁᔨᓛᕐᐸᑦ ᐊᕐᕌᒍ ᐃᓕᓭᔨᖃᕐᑎᓯᒍᒪᓂᕐᒥᒃ 
ᐃᓕᓐᓂᐊᓇᐅᑉ ᓯᓚᑖᒍᑦ ᕿᓄᒍᑎᓕᐅᕐᓯᒪᒋᐊᓕᒃ “ᐃᓄᒃᑎᑐᑦ ᐃᓕᓭᔪᑦᓴᒥᒃ 
ᐃᓕᓭᔨᖃᕐᑎᓯᒍᒪᐅᑎᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ” ᑲᑎᕕᒃ ᐃᓕᓴᕐᓂᓕᕆᓂᕐᒧᑦ 
ᐊᖏᕐᑕᐅᑎᓗᒍ. 

 
2.5 ᐃᓚᐅᕐᖃᔭᖕᖏᒍᑏᑦ 
ᐃᓕᓭᔨᖃᕐᑎᑕᐅᓂᕐᒧᑦ 
ᐃᓕᓐᓂᐊᓇᐅᑉ ᓯᓚᑖᒍᑦ 
 
 
 

ᐃᓕᓵᑦ ᐃᓕᓭᔨᖃᕐᑎᑕᐅᒍᓐᓇᖏᑦᑐᑦ ᐃᓕᓐᓂᐊᓇᐅᑉ ᓯᓚᑖᒍᑦ : 
1. ᐃᓕᓵᖅ ᐱᒍᑦᔭᐅᒋᐊᓪᓛᕆᐊᓕᒃ; 
2. ᐃᓕᓵᖅ ᐃᓕᓴᕆᐊᑦᓯᐊᔪᐃᑦᑐᖅ; 
3. ᐃᓕᓵᖅ ᐊᓇᕐᕋᓯᒪᑦᓱᓂ ᐃᓕᓴᕐᑐᖅ; 
4. ᐃᓕᓵᖅ ᑲᑎᕕᒃ ᐃᓕᓴᕐᓂᓕᕆᓂᑎᒍᑦ ᐃᓕᓵᒍᖕᖏᑐᖅ. 

 
2.6 ᐃᓕᓐᓂᐊᒐᕐᒥᒃ 
ᐊᖑᒻᒪᑎᒍᑎᓂᒃ 
ᐱᓇᓱᐊᕐᓯᒪᓂᖓᓂᒃ 
ᐊᖏᕐᓂᖅ 
 

ᐊᖏᕈᑎᖃᓚᐅᕋᑎᒃ ᕿᓄᒍᑎᒥᒃ, ᑲᑎᕕᒃ ᐃᓕᓴᕐᓂᓕᕆᓂᕐᒥᑦ ᐱᓯᒪᔪᑦ 
ᑲᑎᓯᕐᖄᕋᔭᕐᑐᑦ ᐃᓕᓵᑉ ᐊᖓᔪᕐᖄᒋᓐᓂᒃ ᐃᓕᓭᔨᖓᓂᓗ ᖃᐅᔨᒐᓱᐊᑦᓯᐊᓂᐊᕋᒥᒃ 
ᐃᓕᓵᑉ ᐃᓕᓴᕐᑕᖓᓅᓕᖓᔪᑦ ᐃᑲᔪᕐᑕᐅᒍᑎᖏᑦ ᐊᑑᑎᔭᐅᑦᓯᐊᓂᕐᒪᖔᑕ 
ᐃᓕᓭᔨᖃᕐᑎᑕᐅᓂᖓᓗ ᐃᓕᓐᓂᐊᓇᐅᑉ ᓯᓚᑖᒍᑦ ᓴᓇᕐᕈᑎᑦᓯᐊᒍᓂᐊᕐᒪᖔᑦ ᐃᓕᓵᒧᑦ. 

 
2.7 ᐊᑐᓕᕐᑎᑕᐅᓂᖏᑦ 
  
  

ᐃᓕᓴᕋᑦᓴᓕᒫᑦ ᐃᓕᓭᔨᖃᕐᑎᓯᒍᑕᐅᒍᓐᓇᑐᑦ ᐃᓕᓐᓂᐊᓇᐅᑉ ᓯᓚᑖᒍᑦ. ᑭᓯᐊᓂ, 
ᐊᓇᕐᕋᐅᔨᒉᑦ ᐃᓕᓭᔨᖃᕐᑎᓯᒍᑕᐅᒍᓐᓇᖏᑦᑐ ᐃᓕᓐᓂᐊᓇᐅᑉ ᓯᓚᑖᒍᑦ ᐅᕝᕙᓘᓐᓃᑦ 
ᐊᓯᖏᓐᓅᓕᖓᒐᓂ ᓇᒻᒥᓂᖅ ᐊᑭᓕᕐᑐᓱᒋᑦ ᐱᒍᑦᔨᓂᕐᓄᑦ. 

 
2.8 ᓯᕗᓪᓕᐅᔭᐅᔪᑦᓭᑦ 
ᐃᓕᓭᔨᖃᕐᑎᓯᓂᕐᒥ 
ᐃᓕᓐᓂᐊᓇᐅᑉ ᓯᓚᑖᒍᑦ 
 
 
 
 
 
 
 

ᑕᒫᑦ, ᓯᕗᓪᓕᐅᔨᒐᑦᓭᑦ ᑐᑭᑖᕐᑕᐅᖃᑦᑕᓛᕐᑐᑦ ᐃᓱᒪᒋᔭᐅᑎᓪᓗᒋᑦ ᐅᑯᐊ: 
1. ᐃᓕᓵᖅ ᐃᓕᓴᕐᑕᒥᓂᒃ ᐃᑲᔪᕐᑕᐅᒍᑎᖃᕆᐊᓪᓚᓯᒪᓗᓂ 

ᐃᑲᔪᕐᑕᐅᒋᐊᓪᓚᕆᐊᖃᕐᐸᑦ ᐅᕝᕙᓘᓐᓃᑦ ᐃᓕᓴᕆᐊᖕᖏᑑᖃᑦᑕᓂᕐᒥᒃ 
ᐱᑦᔪᑎᖃᖕᖏᐸᑦ ᐅᕝᕙᓘᓐᓃᑦ ᐃᓕᓴᕐᑕᒥᓂᒃ  ᐊᓕᐊᒋᔭᖃᖕᖏᓂᕐᒥᒃ 
ᐱᑦᔪᑎᖃᖕᖏᐸᑦ; 

2. ᑮᓇᐅᔭᓂᒃ ᐊᑐᐃᓐᓇᐅᔪᖃᕐᐸᑦ; 
3. ᐃᓕᓭᔨᐅᒐᔭᕐᑐᒥᒃ ᐱᒍᓐᓇᐅᑎᓕᒻᒥᒃ ᐊᑐᐃᓐᓇᐅᔪᖃᕐᐸᑦ. 

 
2.9 ᓇᓪᓕᑳᕆᓂᖅ 
ᐃᓕᓭᔨᖃᕐᑎᓯᓂᒃᑯᑦ 
ᐃᓕᓐᓂᐅᓇᐅᑉ ᓯᓚᑖᒍᑦ 
ᐃᓕᓭᔨᑦᓴᒥᒃ 
 
 
 
 

ᐊᖏᕐᑕᐅᐸᑦ ᕿᓄᒍᑎᒃ, ᑲᑎᕕᒃ ᐃᓕᓐᓂᐊᓂᓕᕆᓂᕐᒥᓗ ᐱᓯᒪᔪᑦ ᐊᖓᔪᕐᖄᕆᔭᐅᔪᕐᓗ 
ᕿᓄᒍᑎᓕᐅᕐᓯᒪᔪᖅ “ᐃᓄᒃᑎᑐᑦ ᐃᓕᓭᔪᑦᓴᒥᒃ ᐃᓕᓭᔨᖃᕐᑎᓯᒍᒪᐅᑎᒥᒃ ᐃᓕᓐᓂᐊᓇᐅᑉ 
ᓯᓚᑖᒍᑦ” ᓇᓪᓕᑳᕋᔭᕐᑐᑦ ᐃᓕᓭᔨᑦᓴᒥᒃ. ᑭᓯᐊᓂ, ᑲᑎᕕᒃ ᐃᓕᓴᕐᓂᓕᕆᓂᕐᒧᑦ 
ᑎᓕᔭᐅᓯᒪᖕᖏᑯᓂ, ᐃᓕᓵᑉ ᐃᓕᓭᔨᖓ ᐃᓕᓴᕐᕕᒥᓂ ᐃᓕᓭᔨᒋᒍᓐᓇᖏᑦᑕᖓ 
ᐃᓕᓐᓂᐊᓇᐅᑉ ᓯᓚᑖᒍᑦ. ᐃᓕᓭᔪᑦᓴᖅ ᐃᓕᓐᓂᐊᓇᐅᑉ ᓯᓚᑖᒍᑦ ᐱᒍᓐᓇᐅᑎᖃᕆᐊᓕᒃ 
ᐃᓕᓴᕋᑦᓴᒥᒃ ᐃᓕᓭᒍᑎᒋᓚᖓᔭᒥᓂᒃ. ᑲᑎᕕᒃ ᐃᓕᓴᕐᓂᓕᕆᓂᕐᒥᑦ ᐱᓯᒪᔪᑦ ᐃᓕᓭᔪᑦᓴᐅᑉ 
ᐱᒍᓐᓇᐅᑎᖏᓐᓂᒃ ᑐᑭᑖᕈᑎᖃᕆᐊᓖᑦ. 

 
2.10 ᐅᓄᕐᓂᐹᕆᒍᓐᓇᑕᖓ 
ᐊᑭᓕᕐᑐᑕᐅᓂᖓᑕ 
  
  
 
 

ᐃᓕᓐᓂᐊᓇᐅᑉ ᐱᒋᐊᕐᓂᖓᓂᑕᒫᑦ, ᑲᑎᕕᒃ ᐃᓕᓴᕐᓂᓕᕆᓂᖅ 
ᐋᕐᕿᓱᐃᓯᒪᖃᑦᑕᓛᕐᑐᖅ ᐱᓇᓱᐊᕈᓯᑕᒫᑦ/ᖃᑦᓯᓂᒃ ᐊᑐᐃᓐᓇᖃᕐᒪᖔᕐᒥ 
ᐊᑭᓖᒍᑎᑦᓴᓂᒃ ᐃᓕᓭᔨᖃᕐᑎᓯᓂᕐᒧᑦ ᐊᑕᐅᓯᕐᒥᒃ ᑲᒃᑲᓛᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ. 
ᐊᖓᔪᕐᖄᕆᔭᐅᔪᖅ ᐊᑭᓖᖃᑕᐅᖃᑦᑕᓂᐊᕐᑎᓗᒍ ᑐᕃᓐᓇᑐᒥᒃ 
ᐊᑭᓕᕐᑕᐅᒋᐊᓪᓚᕆᐊᖃᕐᓂᐸᑦ ᐃᓕᓭᔨᖓ ᕿᑐᕐᖓᖓᑕ. 

 
2.11 ᐃᓕᓭᔨᐅᑉ 
ᐃᓕᓐᓂᐊᓇᐅᐃᑉ ᓯᓚᑖᒍᑦ 
ᐊᑭᓕᕋᑦᓴᓕᐊᖓ 
  

ᐃᓕᓭᔨ ᐃᓕᓐᓂᐊᓇᐅᑉ ᓯᓚᑖᒍᑦ ᐊᑭᓕᕐᑕᐅᒍᒪᐅᑎᒥᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ 
ᑐᓂᔨᖃᑦᑕᓂᐊᕐᑎᓗᒍ ᑕᕐᕿᑕᒫᑦ ᐊᑕᐅᓯᐊᕐᓗᓂ ᑲᑎᕕᒃ ᐃᓕᓴᕐᓂᓕᕆᓂᑎᒍᓪᓗ 
ᐊᖏᕐᑕᐅᒋᐊᖃᕐᑎᓗᒍ ᐊᑭᓕᕐᑕᐅᒍᒪᐅᑎᖓ ᑌᒪ ᐊᑭᓕᕐᑕᐅᓂᐊᓕᕐᒪᑦ. 

 
2.12ᐃᓕᓵᑦ ᐅᓄᕐᓂᖏᑦ 
ᐃᓕᓭᔨᒧᑦ ᐃᓕᓭᔨᖃᕐᑎᓯᓂᕐᒥ 
ᐃᓕᓐᓂᐊᓇᐅᑉ ᓯᓚᑖᒍᑦ 

ᐃᓕᓭᔨᒋᔭᐅᔪᖅ ᐃᓕᓐᓂᐊᓇᐅᑉ ᓯᓚᑖᒍᑦ ᐊᑕᐅᓯᑐᐃᓐᓇᐅᖏᑦᑐᒥᒃ ᐃᓕᓵᖃᕈᓐᓇᑐᖅ, 
ᑖᑦᓱᒥᖓᑦᓭᓇᖅ ᐃᓕᓴᕋᑦᓴᒥᒃ ᐃᓕᓭᓂᐊᕈᓂ. 

 
2.13  ᐃᓕᓭᔨᖃᕐᑎᓯᓂᕐᒧᑦ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᐃᓕᓭᔨᖓᑕ ᐱᓇᓱᐊᕐᕕᖓ  

ᐃᓕᓭᔨ ᐃᓕᓐᓂᐊᓇᐅᑉ ᓯᓚᑖᒍᑦ ᐃᓕᓭᒍᓐᓇᑐᖅ ᐃᓕᓐᓂᐊᓇᐅᒍᓐᓀᑎᓪᓗᒍ ᑭᓯᐊᓂ. 
ᐃᓕᓭᕕᑦᓭᓘᕈᓂ, ᐃᓕᓴᕐᕕᒥ ᐃᓂᑦᓴᓕᐅᕐᑕᐅᓯᒪᒍᓐᓇᑐᖅ, ᑲᑎᕕᒃ ᐃᓕᓐᓂᐊᓂᓕᕆᓂᐅᑉ 
ᐊᖏᕈᑎᒋᓯᒪᑐᐊᕐᐸᐅᒃ. 

 
2.14  ᐃᓕᓭᔨᖃᕐᑎᓯᓂᐅᑉ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᓄᕐᖃᓚᐅᕐᑐᑎᑕᐅᓂᖓ 
ᓄᕐᖃᑎᑕᐅᓂᖓᓘᓐᓃᑦ 
  
 
 
 
 
 

ᑲᑎᕕᒃ ᐃᓕᓴᕐᓂᓕᕆᓂᖅ ᓄᕐᖃᑎᑦᓯᑫᓐᓇᕆᐊᓕᒃ ᐃᓱᓕᑎᑦᓯᓗᓂᓘᓐᓃᑦ 
ᐃᓕᓭᔨᖃᕐᑎᓯᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ ᐃᒣᑉᐸ: 

1. ᐃᓕᓵᑉ ᐃᓕᑦᓯᕙᓪᓕᐊᓂᖓ ᖃᐅᔨᒪᓇᓕᑐᐊᕐᐸᑦ ᐃᓕᓴᐅᑎᕕᓂᖏᑦᑕ 
ᑐᓴᕐᑎᓯᒍᑎᑕᖏᑦ ᑕᑯᑦᓱᒋᑦ; 

2. ᐃᓕᓵᖅ ᐃᓕᓭᔨᖃᕐᑎᑕᐅᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ 
ᐊᓕᐊᒋᔭᖃᕈᓐᓀᑑᔮᓕᕐᐸᑦ; 

3. ᑮᓇᐅᔦᕈᑦᓯᒪᓕᕐᐸᑦ ᐃᓕᓭᔨᖃᕐᑎᓯᒍᑎᑦᓴᓂᒃ ᐃᓕᓐᓂᐊᓇᐅᑉ ᓯᓚᑖᒍᑦ; 
4. ᐃᓕᓭᔨ ᐱᒍᓐᓇᐅᑎᓕᒃ ᐃᓕᓐᓂᐊᓇᐅᑉ ᓯᓚᑖᒍᑦ ᐊᑐᐃᓐᓇᐅᒍᓐᓀᓂᕐᐸᑦ. 

3. ᒪᓕᒐᖅ ᖃᓄᐃᓘᕈᓰᓪᓗ ᐃᓕᓭᔨᖃᕐᑎᓯᓂᕐᒧᑦ ᐃᓕᓐᓂᐊᓇᐅᑉ ᓯᓚᑖᒍᑦ ᐃᓕᓵᓂᒃ ᓄᓇᕕᐅᑉ ᓯᓚᑖᓂᒥᐅᓂᒃ 
 
3.1 ᑐᑦᓯᕋᐅᑎᒃ 
ᐃᓕᓭᔨᖃᕐᑎᓯᒍᑎᓂᒃ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᐃᑲᔪᕐᓯᔭᐅᓂᕐᒥᒃ 
 
 
 
 
 
 
 
 

ᐊᖓᔪᕐᖄᕆᔭᐅᔪᓕᒫᑦ, ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ ᐃᓚᐅᒍᑎᓖᑦ 
ᓄᓇᕕᒻᒥᐅᒍᑦᓱᑎᒃ ᓄᓇᕕᒻᒥᐅᒍᖕᖏᑫᓐᓇᑐᓪᓘᓃᑦ ᕿᓄᒍᑎᓕᐅᕈᓐᓇᑐᑦ 
ᐃᓕᓭᔨᖃᕐᑎᓯᒍᒪᐅᑎᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ ᕿᑐᕐᖓᖃᕈᑎᒃ ᐃᓕᓴᕐᑐᒥᒃ 
ᐳᒃᑭᓂᕐᓴᒥᒃ ᐳᕐᑐᓂᕐᓴᒥᓪᓘᓃᑦ ᓇᐅᓕᒫᓄᑦ ᐃᓕᓐᓂᐊᓂᓕᕆᓂᑎᒍᑦ ᐃᓕᓴᕐᕕᖃᕐᐸᑦ. 
ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᕿᓄᒍᑎᓕᐅᕈᓐᓇᑐᑦ. 

ᐱᑦᔪᑎᖓ ᑕᒪᑦᓱᒪ ᐃᓕᓭᔨᖃᕐᑎᓯᒍᓐᓇᓂᐅᑉ ᐃᓕᓐᓕᓂᐊᓂᐅᑉ ᓯᓚᑖᒍᑦ 
ᓄᓇᕕᒻᒥᐅᖏᑦᑐᖅ ᐃᑲᔪᕈᑎᐅᑦᓱᓂ ᐃᓕᓐᓂᐊᑎᓂᒃ ᐃᓕᓐᓂᐊᕕᒋᓚᐅᕐᓯᒪᖕᖏᑕᒥᓂ 
ᐃᓕᓐᓂᐊᕕᑦᑖᑐᐊᕐᒪᑕ. ᑕᒃᒍᖓ ᐊᓪᓚᑕᐅᒍᑎᑖᕐᐸᓕᐊᓯᒋᐊᓕᒃ ᐃᓕᓐᓂᐊᓂᖏᖕᖏᑐᒥ 
ᐃᓕᓐᓂᐊᑎᑦᓯᔨᖃᕈᒪᐅᑎᓂᒃ ᐃᓕᓐᓂᐊᓇᐅᑉ ᐊᕐᕋᒍᕆᒋᐊᖕᖓᓕᕐᐸᐅᒃ 
ᐃᓕᓐᐊᕕᑦᑖᖃᒻᒥᒥᓂ.ᑖᓐᓇ ᑐᑦᓯᕋᐅᑎᒃ ᐋᑕᐅᓂᐊᕐᑐᖅ ᑲᑎᕕᒃ ᐃᓕᓴᕐᓂᓕᕆᓂᒃᑯᓄᑦ. 

3.2 ᐃᓕᓭᔨᖃᕐᑎᓯᓂᕐᒧᑦ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᑐᑦᓯᕋᐅᑎᓂᒃ ᐊᒡᓚᕕᑦᓴᑕᖓᑦ 
  
 
 
 

ᐊᖓᔪᕐᖄᕆᔭᐅᔪᖅ ᕿᑐᕐᖓᒥᓂᒃ ᐃᓕᓭᔨᖃᕐᑎᓯᒍᒪᔪᖅ ᐃᓕᓐᓂᐊᓇᐅᑉ ᓯᓚᑖᒍᑦ 
ᕿᓄᒍᑎᓕᐅᕆᐊᓕᒃ “ᓄᓇᕕᐅᑉ ᓯᓚᑖᓂ ᓄᓇᓯᒪᓗᓂ ᐃᓕᓭᔨᖃᕐᑎᓯᒍᒪᐅᑎᒥᓂᒃ” 
ᖃᖓᑐᐃᓐᓇᖅ ᐃᓕᓐᓂᐊᓇᐅᑉ ᐊᕐᕌᒍᖓᓂ. ᐊᖓᔪᕐᖄᕆᔭᐅᔪᖅ 
ᐃᑲᔪᕐᓯᔭᐅᒍᒪᒍᓐᓇᑐᖅ ᑲᑎᕕᒃ ᐃᓕᓴᕐᓂᓕᕆᓂᕐᒥᑦ ᕿᓄᒍᑎᓕᐅᓕᕈᓂ. 
ᐊᖓᔪᕐᖄᕆᔭᐅᔪᖅ ᐃᓚᐅᑎᑦᓯᒋᐊᓕᒃ ᕿᓄᒍᑎᒧᑦ ᕿᑐᕐᖓᒥᑕ ᐃᓕᓐᓂᐊᕈᑎᖏᑦᑕ 
ᑐᓴᕐᑎᓯᒍᑎᑕᖏᓐᓂᒃ ᕿᖑᓪᓕᐹᓂᒃ. 

 
3.3 ᐊᖏᕐᓂᖅ 
ᐃᓕᓭᔨᖃᕐᑎᓯᓂᕐᒧᑦ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᑐᑦᓯᕋᐅᑎᓂᒃ  
  
  
 
 

“ᓄᓇᕕᐅᑉ ᓯᓚᑖᓂ ᓄᓇᓯᒪᓗᓂ ᐃᓕᓭᔨᖃᕐᑎᓯᒍᒪᐅᑎᒥᓂᒃ” ᕿᓄᒍᑎᓕᐅᕇᕈᕕᑦ, 
ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᐊᖏᕈᑕᐅᑎᒋᐊᖃᓕᕋᔭᕐᑌᑦ. ᐊᖏᕐᑕᐅᐸᑦ, 
ᐃᓕᓭᔨᖃᕐᑎᓯᒍᒪᐅᑎᒃ ᐊᑐᕈᓐᓇᓂᐊᓕᕐᑎᓗᒍ ᐃᓕᓐᓂᐊᓇᖅ ᐃᓱᓕᕋᑕᕐᓗᒍ. 
ᐊᖓᔪᕐᖄᕆᔭᐅᔪᖅ ᑲᔪᓯᖁᔨᓛᕐᐸᑦ ᐊᕐᕌᒍ ᐃᓕᓭᔨᖃᕐᑎᓯᒍᒪᓂᕐᒥᒃ ᐃᓕᓐᓂᐊᓇᐅᑉ 
ᓯᓚᑖᒍᑦ ᕿᓄᒍᑎᓕᐅᕐᓯᒪᒋᐊᓕᒃ “ᓄᓇᕕᐅᑉ ᓯᓚᑖᓂ ᓄᓇᓯᒪᓗᓂ 
ᐃᓕᓭᔨᖃᕐᑎᓯᒍᒪᐅᑎᒥᓂᒃ” ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᐊᖏᕐᑕᐅᑎᓗᒍ. ᐊᕐᕌᒍᐃᑦ 
ᐱᖓᓱᑦ (3) ᐅᖓᑖᓅᓚᖓᔪᒥᒃ ᕿᓄᒍᑎᓕᐅᕐᑐᖃᕈᓐᓇᖏᑦᑐᖅ. 

 
3.4 ᐃᓚᐅᕐᖃᔭᖕᖏᒍᑏᑦ 
ᐃᓕᓭᔨᖃᕐᑎᑕᐅᓂᕐᒧᑦ 
ᐃᓕᓐᓂᐊᓇᐅᑉ ᓯᓚᑖᒍᑦ 
 
 
 

ᐃᓕᓵᑦ ᐃᓕᓭᔨᖃᕐᑎᑕᐅᒍᓐᓇᖏᑦᑐᑦ ᐃᓕᓐᓂᐊᓇᐅᑉ ᓯᓚᑖᒍᑦ: 
1. ᐃᓕᓵᖅ ᐱᒍᑦᔭᐅᒋᐊᓪᓛᕆᐊᓕᒃ: ᕿᑐᕐᖓᓖᑦ ᐱᒍᑦᔭᐅᒋᐊᓪᓛᕆᐊᓕᓐᓂᒃ 

ᐱᒍᑦᔭᐅᑎᑦᓯᒍᓐᓇᑐᑦ ᓄᓇᓕᒻᒥᑕ ᐃᓕᓴᕐᕕᖓᓄᑦ ᐋᓐᓂᐊᕕᐊᐱᖓᓄᓪᓘᓃᑦ; 
2. ᐃᓕᓵᖅ ᐃᓕᓴᕆᐊᑦᓯᐊᔪᐃᑦᑐᖅ; 
3. ᐃᓕᓵᖅ ᐊᓇᕐᕋᓯᒪᑦᓱᓂ ᐃᓕᓴᕐᑐᖅ; 
4. ᐃᓕᓵᖅ ᓇᒻᒥᓂᖅ ᐊᑭᓕᕐᑐᕆᐊᓕᒻᒥ ᐃᓕᓴᕐᑐᖅ. 

 
3.5 ᐃᓕᓐᓂᐊᒐᕐᒥᒃ 
ᐊᖑᒻᒪᑎᒍᑎᓂᒃ 
ᐱᓇᓱᐊᕐᓯᒪᓂᖓᓂᒃ 
ᐊᖏᕐᓂᖅ 
 

ᐊᖏᕈᑎᖃᓚᐅᕋᑎᒃ ᕿᓄᒍᑎᒥᒃ, ᑲᑎᕕᒃ ᐃᓕᓴᕐᓂᓕᕆᓂᕐᒥᑦ ᐱᓯᒪᔪᑦ 
ᖃᐅᔨᒐᓱᐊᑦᓯᐊᕋᔭᕐᑐᑦ ᐃᓕᓵᑉ ᐃᓕᓴᕐᑕᖓᓅᓕᖓᔪᑦ ᐃᑲᔪᕐᑕᐅᒍᑎᖏᑦ 
ᐊᑑᑎᔭᐅᑦᓯᐊᓂᕐᒪᖔᑕ ᐃᓕᓭᔨᖃᕐᑎᑕᐅᓂᖓᓗ ᐃᓕᓐᓂᐊᓇᐅᑉ ᓯᓚᑖᒍᑦ 
ᓴᓇᕐᕈᑎᑦᓯᐊᒍᓂᐊᕐᒪᖔᑦ ᐃᓕᓵᒧᑦ



 
 
 
 
 

SO-08 / ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᓇᕐᕋᒥ ᐃᓕᓴᔨᐊᖃᕐᓂᖅ ᐊᒻᒪᓗ ᐃᓕᓭᔨᖃᕐᑎᓯᓂᖅ ᐃᓕᓐᓂᐊᓇᐅᑉ ᓯᓚᑖᒍᑦ 

ᐊᑐᓕᕐᑎᑕᐅᕕᖓᑕ: ᑏᓯᒻᐱᕆ 8, 2014 
ᒪᑉᐱᒐᖓ 10 12-ᓂᑦ 

 
  

3.6 ᐃᓕᓐᐊᒉᑦ 
ᐃᓕᓭᔨᖃᕐᑎᓯᓂᕐᒥ 
ᐃᓕᓐᓂᐊᓇᐅᑉ ᓯᓚᑖᒍᑦ 
   

ᐃᓕᓴᕐᕕᒥ ᐃᓕᓴᕋᑦᓴᓕᒫᑦ ᐃᓕᓭᔨᖃᕐᑎᓯᒍᑕᐅᒍᓐᓇᑐᑦ ᐃᓕᓐᓂᐊᓇᐅᑉ ᓯᓚᑖᒍᑦ. ᐊᒻᒪᓗ, 
ᐊᖓᔪᕐᖄᕆᔭᐅᔪᖅ ᐃᓕᓭᔨᖃᕐᑎᓯᒍᒪᒍᓐᓇᑐᑦ ᐃᓕᓐᓂᐊᓇᐅᑉ ᓯᓚᑖᒍᑦ ᓇᕝᕚᕈᓐᓇᕈᓂ 
ᐃᓄᒃᑎᑐᑦ ᐃᓕᓭᔪᑦᓴᒥᒃ. ᑭᓯᐊᓂ, ᐊᓇᕐᕋᐅᔨᒉᑦ ᐃᓕᓭᔨᖃᕐᑎᓯᒍᑕᐅᒍᓐᓇᖏᑦᑐ 
ᐃᓕᓐᓂᐊᓇᐅᑉ ᓯᓚᑖᒍᑦ ᐅᕝᕙᓘᓐᓃᑦ ᐊᓯᖏᑦ ᓇᒻᒥᓂᖅ ᐊᑭᓕᕐᑐᓱᒋᑦ ᐱᒍᑦᔨᓃᑦ. 

 
3.7 ᓯᕗᓪᓕᐅᔭᐅᔪᑦᓭᑦ 
ᐃᓕᓭᔨᖃᕐᑎᓯᓂᕐᒥ 
ᐃᓕᓐᓂᐊᓇᐅᑉ ᓯᓚᑖᒍᑦ 
 
 
 
 
 

ᓯᕗᓪᓕᐅᔨᒐᑦᓭᑦ ᑐᑭᑖᕐᑕᐅᖃᑦᑕᓛᕐᑐᑦ ᐃᓱᒪᒋᔭᐅᑎᓪᓗᒋᑦ ᐅᑯᐊ: 
1. ᐃᓕᓵᖅ ᐃᓕᓴᕐᑕᒥᓂᒃ ᐃᑲᔪᕐᑕᐅᒍᑎᖃᕆᐊᓪᓚᓯᒪᓗᓂ 

ᐃᑲᔪᕐᑕᐅᒋᐊᓪᓚᕆᐊᖃᕐᐸᑦ ᐅᕝᕙᓘᓐᓃᑦ ᐃᓕᓴᕆᐊᖕᖏᑑᖃᑦᑕᓂᕐᒥᒃ 
ᐱᑦᔪᑎᖃᖕᖏᐸᑦ ᐅᕝᕙᓘᓐᓃᑦ ᐃᓕᓴᕐᑕᒥᓂᒃ ᐊᓕᐊᒋᔭᖃᖕᖏᓂᕐᒥᒃ 
ᐱᑦᔪᑎᖃᖕᖏᐸᑦ; 

2. ᑮᓇᐅᔭᓂᒃ ᐊᑐᐃᓐᓇᐅᔪᖃᕐᐸᑦ; 
3. ᐃᓕᓭᔨᐅᒐᔭᕐᑐᒥᒃ ᐱᒍᓐᓇᐅᑎᓕᒻᒥᒃ ᐊᑐᐃᓐᓇᐅᔪᖃᕐᐸᑦ. 

 
3.8 ᓇᓪᓕᑳᕆᓂᖅ 
ᐃᓕᓭᔨᖃᕐᑎᓯᓂᒃᑯᑦ 
ᐃᓕᓐᓂᐅᓇᐅᑉ ᓯᓚᑖᒍᑦ 
ᐃᓕᓭᔨᑦᓴᒥᒃ 
 
   
 
 
 
 

 
ᐊᖏᕐᑕᐅᐸᑦ ᕿᓄᒍᑎᒃ, ᐊᖓᔪᕐᖄᕆᔭᐅᔪᖅ ᕿᓄᒍᑎᓕᐅᕐᓯᒪᔪᖅ “ᓄᓇᕕᐅᑉ 
ᓯᓚᑖᓂ ᓄᓇᓯᒪᓗᓂ ᐃᓕᓭᔨᖃᕐᑎᓯᒍᒪᐅᑎᒥᓂᒃ” ᓇᓪᓕᑳᕋᔭᕐᑐᑦ ᐃᓕᓭᔨᑦᓴᒥᒃ, 
ᓄᓇᓕᒻᒥᑦ ᐃᓕᓵᒥᒃ ᐃᓕᓭᔪᑦᓴᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ. ᑭᓯᐊᓂ, ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᑎᓕᔭᐅᓯᒪᖕᖏᑯᓂ, ᐃᓕᓵᑉ ᐃᓕᓭᔨᖓ ᐃᓕᓴᕐᕕᒥᓂ 
ᐃᓕᓭᔨᒋᒍᓐᓇᖏᑦᑕᖓ ᐃᓕᓐᓂᐊᓇᐅᑉ ᓯᓚᑖᒍᑦ. ᐃᓕᓭᔪᑦᓴᖅ ᐃᓕᓐᓂᐊᓇᐅᑉ 
ᓯᓚᑖᒍᑦ ᐱᒍᓐᓇᐅᑎᖃᕆᐊᓕᒃ ᐃᓕᓴᕋᑦᓴᒥᒃ ᐃᓕᓭᒍᑎᒋᓚᖓᔭᒥᓂᒃ. 
ᑐᑭᓯᒪᔭᐅᑦᓯᐊᖁᔨᔪᒍᑦ, ᑲᑎᕕᒃ ᐃᓕᓴᕐᓂᓕᕆᓂᖅ ᐃᓕᓭᔨᖃᕐᑎᓯᒍᓐᓇᖏᒻᒪᑦ 
ᐃᓕᓐᓂᐊᓇᐅᑉ ᓯᓚᑖᒍᑦ ᐃᓕᓭᔨᖃᕐᑎᓯᒍᒪᔪᓂᒃ ᑖᓐᓇ ᒪᓕᒐᖅ ᒪᓕᑦᓱᒍ. 

 
3.9 ᐅᓄᕐᓂᐹᕆᒍᓐᓇᑕᖓ 
ᐊᑭᓕᕐᑐᑕᐅᓂᖓᑕ 
  
  
 
 

ᐃᓕᓐᓂᐊᓇᐅᑉ ᐱᒋᐊᕐᓂᖓᓂᑕᒫᑦ, ᑲᑎᕕᒃ ᐃᓕᓴᕐᓂᓕᕆᓂᖅ 
ᐋᕐᕿᓱᐃᓯᒪᖃᑦᑕᓛᕐᑐᖅ ᐱᓇᓱᐊᕈᓯᑕᒫᑦ/ᖃᑦᓯᓂᒃ ᐊᑐᐃᓐᓇᖃᕐᒪᖔᕐᒥ 
ᐊᑭᓖᒍᑎᑦᓴᓂᒃ ᐃᓕᓭᔨᖃᕐᑎᓯᓂᕐᒧᑦ ᐊᑕᐅᓯᕐᒥᒃ ᑲᒃᑲᓛᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ. 
ᐊᖓᔪᕐᖄᕆᔭᐅᔪᖅ ᐊᑭᓖᖃᑕᐅᖃᑦᑕᓂᐊᕐᑎᓗᒍ ᑐᕃᓐᓇᑐᒥᒃ 
ᐊᑭᓕᕐᑕᐅᒋᐊᓪᓚᕆᐊᖃᕐᓂᐸᑦ ᐃᓕᓭᔨᖓ ᕿᑐᕐᖓᖓᑕ. 

 
3.10 ᐃᓕᓭᔨᐅᑉ 
ᐃᓕᓐᓂᐊᓇᐅᐃᑉ ᓯᓚᑖᒍᑦ 
ᐊᑭᓕᕋᑦᓴᓕᐊᖓ 
  
 
 

ᐃᓕᓭᔨᒋᔭᐅᔪᖅ ᐃᓕᓐᓂᐊᓇᐅᑉ ᓯᓚᑖᒍᑦ ᐊᑭᓕᕐᑕᐅᒍᒪᐅᑎᒥᓂᒃ ᑲᑎᕕᒃ 
ᐃᓕᓐᓂᐊᓂᓕᕆᓂᕐᒧᑦ ᑐᓂᔨᖃᑦᑕᓂᐊᕐᑎᓗᒍ ᑕᕐᕿᑕᒫᑦ ᐊᑕᐅᓯᐊᕐᓗᓂ ᑲᑎᕕᒃ 
ᐃᓕᓐᓂᐊᓂᓕᕆᓂᑎᒍᓪᓗ ᐊᖏᕐᑕᐅᒋᐊᖃᕐᑎᓗᒍ ᐊᑭᓕᕐᑕᐅᒍᒪᐅᑎᖓ ᑌᒪ 
ᐊᑭᓕᕐᑕᐅᓂᐊᓕᕐᒪᑦ. ᐃᓕᓭᔨᒋᔭᐅᔪᖅ ᐃᓕᓐᓂᐊᓇᐅᑉ ᓯᓚᑖᒍᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᐱᓇᓱᑦᑎᒋᔭᐅᓂᕋᕐᑕᐅᖃᑦᑕᓂᐊᖕᖏᑐᖅ. 

 
3.11ᐃᓕᓵᑦ ᐅᓄᕐᓂᖏᑦ 
ᐃᓕᓭᔨᒧᑦ ᐃᓕᓭᔨᖃᕐᑎᓯᓂᕐᒥ 
ᐃᓕᓐᓂᐊᓇᐅᑉ 

ᓯᓚᑖᒍᑦᐃᓕᓭᔨᒋᔭᐅᔪᖅ ᐃᓕᓐᓂᐊᓇᐅᑉ ᓯᓚᑖᒍᑦ ᐊᑕᐅᓯᑐᐃᓐᓇᐅᖏᑦᑐᒥᒃ 
ᐃᓕᓵᖃᕈᓐᓇᑐᖅ, ᑖᑦᓱᒥᖓᑦᓭᓇᖅ ᐃᓕᓴᕋᑦᓴᒥᒃ ᐃᓕᓭᓂᐊᕈᓂ. 

 
3.12 ᐃᓕᓭᔨᖃᕐᑎᓯᓂᐅᑉ ᐃᓕᓐᓂᐊᓇᐅᑉ ᓯᓚᑖᒍᑦ ᓄᕐᖃᓚᐅᕐᑐᑎᑕᐅᓂᖓ ᓄᕐᖃᑎᑕᐅᓂᖓᓘᓐᓃᑦᑲᑎᕕᒃ  

ᐃᓕᓐᓂᐊᓂᓕᕆᓂᖅ ᓄᕐᖃᑎᑦᓯᑫᓐᓇᕆᐊᓕᒃ ᐃᓱᓕᑎᑦᓯᓗᓂᓘᓐᓃᑦ ᐃᓕᓭᔨᖃᕐᑎᓯᓂᕐᒥᒃ 
ᐃᓕᓐᓂᐊᓇᐅᑉ ᓯᓚᑖᒍᑦ ᐃᒣᑉᐸ: 

1. ᐃᓕᓵᑉ ᐃᓕᑦᓯᕙᓪᓕᐊᓂᖓ ᖃᐅᔨᒪᓇᓕᑐᐊᕐᐸᑦ ᐃᓕᓴᐅᑎᕕᓂᖏᑦᑕ 
ᑐᓴᕐᑎᓯᒍᑎᑕᖏᑦ ᑕᑯᑦᓱᒋᑦ; 

 
2. ᐃᓕᓵᖅ ᐃᓕᓭᔨᖃᕐᑎᑕᐅᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ 

ᐊᓕᐊᒋᔭᖃᕈᓐᓀᑑᔮᓕᕐᐸᑦ; 
3. ᑮᓇᐅᔦᕈᑦᓯᒪᓕᕐᐸᑦ ᐃᓕᓭᔨᖃᕐᑎᓯᒍᑎᑦᓴᓂᒃ ᐃᓕᓐᓂᐊᓇᐅᑉ ᓯᓚᑖᒍᑦ; 
4. ᐃᓕᓭᔨ ᐱᒍᓐᓇᐅᑎᓕᒃ ᐃᓕᓐᓂᐊᓇᐅᑉ ᓯᓚᑖᒍᑦ ᐊᑐᐃᓐᓇᐅᒍᓐᓀᓂᕐᐸᑦ. 

 
 
4. ᐃᓕᓭᔨᖃᕐᑎᓯᓂᕐᒧᑦ ᐃᓕᓐᓂᐊᓇᐅᑉ ᓯᓚᑖᒍᑦ ᐃᓕᓵᓂᒃ ᐃᓚᐅᒍᑎᖃᖕᖏᑐᓂᒃ ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ 

ᐊᖏᖃᑎᒌᒍᑎᒧᑦ ᒪᓕᒐᖅ ᖃᓄᐃᓘᕈᓰᓪᓗ. 
 
4.1 ᑐᑦᓯᕋᐅᑎᒃ 
ᐃᓕᓭᔨᖃᕐᑎᓯᒍᑎᓂᒃ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᐃᑲᔪᕐᓯᔭᐅᓂᕐᒥᒃ 
 
 
 

 
ᐊᖓᔪᕐᖄᕆᔭᐅᔪᓕᒫᑦ, ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ ᐃᓚᐅᒍᑎᓖᑦ 
ᓄᓇᕕᒻᒥᐅᒍᑦᓱᑎᒃ ᓄᓇᕕᒻᒥᐅᒍᖕᖏᑫᓐᓇᑐᓪᓘᓃᑦ ᕿᓄᒍᑎᓕᐅᕈᓐᓇᑐᑦ 
ᐃᓕᓭᔨᖃᕐᑎᓯᒍᒪᐅᑎᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ ᕿᑐᕐᖓᖃᕈᑎᒃ ᐃᓕᓴᕐᑐᒥᒃ 
ᐳᒃᑭᓂᕐᓴᒥᒃ ᐳᕐᑐᓂᕐᓴᒥᓪᓘᓃᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐃᓕᓴᕐᕕᖁᑎᖏᑦᑕ 
ᓇᓪᓕᐊᓂ. ᐃᓕᓴᕐᕕᖓᓄᑦ ᕿᑐᕐᖓᒥᑕ ᕿᓄᒍᑎᓕᐅᕈᓐᓇᑐᑦ. 

 
4.2 ᐃᓕᓭᔨᖃᕐᑎᓯᓂᕐᒧᑦ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᑐᑦᓯᕋᐅᑎᓂᒃ ᐊᒡᓚᕕᑦᓴᑕᖓᑦ 
 
 
 

ᐊᖓᔪᕐᖄᕆᔭᐅᔪᖅ ᕿᑐᕐᖓᒥᓂᒃ ᐃᓕᓭᔨᖃᕐᑎᓯᒍᒪᔪᖅ ᐃᓕᓐᓂᐊᓇᐅᑉ ᓯᓚᑖᒍᑦ 
ᕿᓄᒍᑎᓕᐅᕆᐊᓕᒃ “ᐅᐃᒍᐃᑎᑐᑦ ᖃᓪᓗᓈᑎᑐᓪᓘᓃᑦ ᐃᓕᓭᔪᑦᓴᒥᒃ 
ᐃᓕᓭᔨᖃᕐᑎᓯᒍᒪᐅᑎᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ” ᖃᖓᑐᐃᓐᓇᖅ ᐃᓕᓐᓂᐊᓇᐅᑉ 
ᐊᕐᕌᒍᖓᓂ. ᐊᖓᔪᕐᖄᕆᔭᐅᔪᖅ ᐃᑲᔪᕐᓯᔭᐅᒍᒪᒍᓐᓇᑐᖅ ᑲᑎᕕᒃ ᐃᓕᓴᕐᓂᓕᕆᓂᕐᒥᑦ 
ᕿᓄᒍᑎᓕᐅᓕᕈᓂ. ᐊᖓᔪᕐᖄᕆᔭᐅᔪᖅ ᐃᓚᐅᑎᑦᓯᒋᐊᓕᒃ ᕿᓄᒍᑎᒧᑦ ᕿᑐᕐᖓᒥᑕ 
ᐃᓕᓐᓂᐊᕈᑎᖏᑦᑕ ᑐᓴᕐᑎᓯᒍᑎᑕᖏᓐᓂᒃ ᕿᖑᓪᓕᐹᓂᒃ. 

 
4.3 ᐊᖏᕐᓂᖅ 
ᐃᓕᓭᔨᖃᕐᑎᓯᓂᕐᒧᑦ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᑐᑦᓯᕋᐅᑎᓂᒃ  
 
 
 
 
 

“ᐅᐃᒍᐃᑎᑐᑦ ᖃᓪᓗᓈᑎᑐᓪᓘᓃᑦ ᐃᓕᓭᔪᑦᓴᒥᒃ ᐃᓕᓭᔨᖃᕐᑎᓯᒍᒪᐅᑎᒥᒃ 
ᐃᓕᓐᓂᐊᓇᐅᑉ ᓯᓚᑖᒍᑦ” ᕿᓄᒍᑎᓕᐅᕇᕈᕕᑦ, ᑲᑎᕕᒃ ᐃᓕᓴᕐᓂᓕᕆᓂᕐᒧᑦ 
ᐊᖏᕈᑕᐅᑎᒋᐊᖃᓕᕋᔭᕐᑌᑦ. ᐊᖏᕐᑕᐅᐸᑦ, ᐃᓕᓭᔨᖃᕐᑎᓯᒍᒪᐅᑎᒃ 
ᐊᑐᕈᓐᓇᓂᐊᓕᕐᑎᓗᒍ ᐃᓕᓐᓂᐊᓇᖅ  ᐃᓱᓕᕋᑕᕐᓗᒍ. ᐊᖓᔪᕐᖄᕆᔭᐅᔪᖅ 
ᑲᔪᓯᖁᔨᓛᕐᐸᑦ ᐊᕐᕌᒍ ᐃᓕᓭᔨᖃᕐᑎᓯᒍᒪᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ 
ᕿᓄᒍᑎᓕᐅᕐᓯᒪᒋᐊᓕᒃ “ᐅᐃᒍᐃᑎᑐᑦ ᖃᓪᓗᓈᑎᑐᓪᓘᓃᑦ ᐃᓕᓭᔪᑦᓴᒥᒃ 
ᐃᓕᓭᔨᖃᕐᑎᓯᒍᒪᐅᑎᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ” ᑲᑎᕕᒃ ᐃᓕᓴᕐᓂᓕᕆᓂᕐᒧᑦ 
ᐊᖏᕐᑕᐅᑎᓗᒍ. 

 
4.4 ᐃᓚᐅᕐᖃᔭᖕᖏᒍᑏᑦ 
ᐃᓕᓭᔨᖃᕐᑎᑕᐅᓂᕐᒧᑦ 

ᐃᓕᓐᓂᐊᓇᐅᑉ ᓯᓚᑖᒍᑦ 

ᐃᓕᓵᑦ ᐃᓕᓭᔨᖃᕐᑎᑕᐅᒍᓐᓇᖏᑦᑐᑦ ᐃᓕᓐᓂᐊᓇᐅᑉ ᓯᓚᑖᒍᑦ: 
1. ᐃᓕᓵᖅ ᐱᒍᑦᔭᐅᒋᐊᓪᓛᕆᐊᓕᒃ; 
2. ᐃᓕᓵᑦ ᐃᓕᓴᕆᐊᑦᓯᐊᔪᐃᑦᑐᑦ; 
3. ᐃᓕᓵᑦ ᐊᓂᕐᕋᒥ ᐃᓕᓴᕐᑐᑦ; 
4. ᐃᓕᓵᑦ ᑲᑎᕕᒃ ᐃᓕᓴᕐᓂᓕᕆᓂᑎᒎᖕᖏᑐᑦ ᐃᓕᓴᕐᑐᑦ. 

 
4.5 ᐃᓕᓭᔨᖃᕐᑎᓯᓂᕐᒥᒃ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᑐᑦᓯᕋᐅᑎᓕᐅᕈᑎᒃ 
 

ᐃᓕᓴᕐᕕᒥ ᐃᓕᓴᕐᑕᐅᔪᑦ ᐅᐃᒍᐃᑎᑐᑦ ᖃᓪᓗᓈᑎᑐᓪᓘᓃᑦ ᐃᓕᓴᕐᓃᑦ 
ᐃᓕᓭᔨᖃᕐᑎᓯᒍᑕᐅᒍᓐᓇᑐᖅ ᐃᓕᓐᓂᐊᓇᐅᑉ ᓯᓚᑖᒍᑦ. ᑭᓯᐊᓂ, ᐊᓇᕐᕋᐅᔨᒉᑦ 
ᐃᓕᓭᔨᖃᕐᑎᓯᒍᑕᐅᒍᓐᓇᖏᑦᑐ ᐃᓕᓐᓂᐊᓇᐅᑉ ᓯᓚᑖᒍᑦ ᐅᕝᕙᓘᓐᓃᑦ ᐊᓯᖏᑦ 
ᓇᒻᒥᓂᖅ ᐊᑭᓕᕐᑐᓱᒋᑦ ᐱᒍᑦᔨᓃᑦ. 

4.6 ᓇᓪᓕᑳᕆᓂᖅ 
ᐃᓕᓭᔨᖃᕐᑎᓯᓂᒃᑯᑦ 
ᐃᓕᓐᓂᐅᓇᐅᑉ ᓯᓚᑖᒍᑦ 
ᐃᓕᓭᔨᑦᓴᒥᒃ 
 

ᐊᖏᕐᑕᐅᐸᑦ ᕿᓄᒍᑎᒃ, ᐊᖓᔪᕐᖄᕆᔭᐅᔪᖅ ᕿᓄᒍᑎᓕᐅᕐᓯᒪᔪᖅ “ᐅᐃᒍᐃᑎᑐᑦ 
ᖃᓪᓗᓈᑎᑐᓪᓗ ᐃᓕᓭᔪᑦᓴᒥᒃ ᐃᓕᓭᔨᖃᕐᑎᓯᒍᒪᐅᑎᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ” 
ᓇᓪᓕᑳᕋᔭᕐᑐᑦ ᐃᓕᓭᔨᑦᓴᒥᒃ ᓄᓇᓕᒻᒥᑦ ᐱᓯᒪᔪᒥᒃ. ᑐᑭᓯᒪᔭᐅᑦᓯᐊᖁᔨᔪᒍᑦ, ᑲᑎᕕᒃ 
ᐃᓕᓴᕐᓂᓕᕆᓂᖅ ᐃᓕᓭᔨᖃᕐᑎᓯᒍᓐᓇᖏᒻᒪᑦ ᐃᓕᓐᓂᐊᓇᐅᑉ ᓯᓚᑖᒍᑦ 
ᐃᓕᓭᔨᖃᕐᑎᓯᒍᒪᔪᓂᒃ ᑖᓐᓇ ᒪᓕᒐᖅ ᒪᓕᑦᓱᒍ. 

4.7 ᐅᓄᕐᓂᐹᕆᒍᓐᓇᑕᖓ 
ᐊᑭᓕᕐᑐᑕᐅᓂᖓᑕ 
  
  
 

ᐃᓕᓐᓂᐊᓇᐅᑉ ᐱᒋᐊᕐᓂᖓᓂᑕᒫᑦ, ᑲᑎᕕᒃ ᐃᓕᓴᕐᓂᓕᕆᓂᖅ 
ᐋᕐᕿᓱᐃᓯᒪᖃᑦᑕᓛᕐᑐᖅ ᐱᓇᓱᐊᕈᓯᑕᒫᑦ/ᖃᑦᓯᓂᒃ ᐊᑐᐃᓐᓇᖃᕐᒪᖔᕐᒥ 
ᐊᑭᓖᒍᑎᑦᓴᓂᒃ ᐃᓕᓭᔨᖃᕐᑎᓯᓂᕐᒧᑦ ᐊᑕᐅᓯᕐᒥᒃ ᑲᒃᑲᓛᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ. 
ᐊᖓᔪᕐᖄᕆᔭᐅᔪᖅ ᐊᑭᓖᖃᑕᐅᖃᑦᑕᓂᐊᕐᑎᓗᒍ ᑐᕃᓐᓇᑐᒥᒃ 
ᐊᑭᓕᕐᑕᐅᒋᐊᓪᓚᕆᐊᖃᕐᓂᐸᑦ ᐃᓕᓭᔨᖓ ᕿᑐᕐᖓᖓᑕ. 

 
4.8 ᐃᓕᓭᔨᐅᑉ 
ᐃᓕᓐᓂᐊᓇᐅᐃᑉ ᓯᓚᑖᒍᑦ 
ᐊᑭᓕᕋᑦᓴᓕᐊᖓ  
 
 

ᐃᓕᓭᔨᒋᔭᐅᔪᖅ ᐃᓕᓐᓂᐊᓇᐅᑉ ᓯᓚᑖᒍᑦ ᐊᑭᓕᕐᑕᐅᒍᒪᐅᑎᒥᓂᒃ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᑐᓂᔨᖃᑦᑕᓂᐊᕐᑎᓗᒍ ᑕᕐᕿᑕᒫᑦ ᐊᑕᐅᓯᐊᕐᓗᓂ ᑲᑎᕕᒃ 
ᐃᓕᓐᓂᐊᓂᓕᕆᓂᑎᒍᓪᓗ ᐊᖏᕐᑕᐅᒋᐊᖃᕐᑎᓗᒍ ᐊᑭᓕᕐᑕᐅᒍᒪᐅᑎᖓ ᑌᒪ 
ᐊᑭᓕᕐᑕᐅᓂᐊᓕᕐᒪᑦ. ᐃᓕᓭᔨᒋᔭᐅᔪᖅ ᐃᓕᓐᓂᐊᓇᐅᑉ ᓯᓚᑖᒍᑦ ᑲᑎᕕᒃ 
ᐃᓕᓐᓂᐊᓂᓕᕆᓂᕐᒧᑦ ᐱᓇᓱᑦᑎᒋᔭᐅᓂᕋᕐᑕᐅᖃᑦᑕᓂᐊᖕᖏᑐᖅ. 

 
4.9ᐃᓕᓵᑦ ᐅᓄᕐᓂᖏᑦ 
ᐃᓕᓭᔨᒧᑦ ᐃᓕᓭᔨᖃᕐᑎᓯᓂᕐᒥ 
ᐃᓕᓐᓂᐊᓇᐅᑉ 

ᐃᓕᓭᔨᒋᔭᐅᔪᖅ ᐃᓕᓐᓂᐊᓇᐅᑉ ᓯᓚᑖᒍᑦ ᐊᑕᐅᓯᑐᐃᓐᓇᐅᖏᑦᑐᒥᒃ ᐃᓕᓵᖃᕈᓐᓇᑐᖅ, 
ᑖᑦᓱᒥᖓᑦᓭᓇᖅ ᐃᓕᓴᕋᑦᓴᒥᒃ ᐃᓕᓭᓂᐊᕈᓂ. ᑌᒣᒐᓗᐊᕐᑎᓗᒍ, ᑮᓇᐅᑦᔭᓵᖏᑦ 
ᐊᓯᑦᔨᑕᐅᓂᐊᖕᖏᑐᑦ ᖃᑦᓯᐅᒐᓗᐊᕐᐸᑕ ᐃᓕᓵᖏᑦ. 

 
4.10 ᐃᓕᓭᔨᖃᕐᑎᓯᓂᐅᑉ 
ᐃᓕᓐᓂᐊᓇᐅᑉ ᓯᓚᑖᒍᑦ 
ᓄᕐᖃᓚᐅᕐᑐᑎᑕᐅᓂᖓ 
ᓄᕐᖃᑎᑕᐅᓂᖓᓘᓐᓃᑦ 
 
 
 
 
 

ᑲᑎᕕᒃ ᐃᓕᓐᓂᐊᓂᓕᕆᓂᖅ ᓄᕐᖃᑎᑦᓯᑫᓐᓇᕆᐊᓕᒃ ᐃᓱᓕᑎᑦᓯᓗᓂᓘᓐᓃᑦ 
ᐃᓕᓭᔨᖃᕐᑎᓯᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ ᐃᒣᑉᐸ: 

1. ᐃᓕᓵᑉ ᐃᓕᑦᓯᕙᓪᓕᐊᓂᖓ ᖃᐅᔨᒪᓇᓕᑐᐊᕐᐸᑦ ᐃᓕᓴᐅᑎᕕᓂᖏᑦᑕ 
ᑐᓴᕐᑎᓯᒍᑎᑕᖏᑦ ᑕᑯᑦᓱᒋᑦ; 

2. ᐃᓕᓵᖅ ᐃᓕᓭᔨᖃᕐᑎᑕᐅᓂᕐᒥᒃ ᐃᓕᓐᓂᐊᓇᐅᑉ ᓯᓚᑖᒍᑦ 
ᐊᓕᐊᒋᔭᖃᕈᓐᓀᑑᔮᓕᕐᐸᑦ; 

3. ᑮᓇᐅᔦᕈᑦᓯᒪᓕᕐᐸᑦ ᐃᓕᓭᔨᖃᕐᑎᓯᒍᑎᑦᓴᓂᒃ ᐃᓕᓐᓂᐊᓇᐅᑉ ᓯᓚᑖᒍᑦ; 
4. .ᐃᓕᓭᔨ ᐱᒍᓐᓇᐅᑎᓕᒃ ᐃᓕᓐᓂᐊᓇᐅᑉ ᓯᓚᑖᒍᑦ ᐊᑐᐃᓐᓇᐅᒍᓐᓀᓂᕐᐸᑦ. 

 


